
B

སྔོན་གླེང་།

༄༅།� །འཇམ་མགོན་རྒྱལ་བ་གཉིས་པའི་རྒྱལ་ཚབ་དགའ་ལྡན་ཁྲི་ཆེན་རྡོ་རྗེ་འཆང་

ཆེན་པོ་རྗེ་བཙུན་བློ་བཟང་བསྟན་འཛིན་དཔལ་བཟང་པོ་མཆོག་ལ།�དགའ་ལྡན་ཤར་རྩེ་

ཐོས་བསམ་ནོར་གླིང་གྲྭ་ཚང་ནས་ཇི་ལྟར་གསོལ་འདེབས་ཞུས་དོན་བཞིན།�བོད་རབ་

གནས་ཆུ་སྟག་ལོའ་ིབོད་ཟླ་�༠༣�ཚེས་�༢༤།�ཕྱི་ལོ་�༢༠༢༢�ཟླ་�༠༥�ཕྱི་ཚེས་�༢༤�

ཉིན་དཔལ་རྡོ་རྗེ་འཇིགས་བྱེད་ཀྱི་དབང་གི་སྟ་གོན་དང་།�ཚེས་�༢༥�ཉིན་དཔལ་རྡོ་རྗེ་

འཇིགས་བྱེད་དཔའ་བོ་གཅིག་པའི་དབང་ཆེན་དངོས་གཞི།�ཚེས་་༢༦�ཉིན་དཔལ་རྡོ་

རྗེ་འཇིགས་བྱེད་ལྷ་བཅུ་གསུམ་གྱི་དབང་ཆེན་གྱི་དངོས་གཞི།�ཕྱི་ཚེས་�༢༧�ནས་�༣༠�

བར།�དཔལ་རྡོ་རྗེ་འཇིགས་བྱེད་ཀྱི་རྩ་རྒྱུད་རྟོག་བདུན་དང་།�བཤད་རྒྱུད་རྟོག་གསུམ།�

ཏེའུ་ལོའ་ིརྟོག་པ་གསུམ་དང་།�རྗེ་ཙོང་ཁ་པ་ཆེན་པོའ་ིགསུང་འབུམ་ནང་བཞུགས་དཔལ་

རྡོ་རྗེ་འཇིགས་བྱེད་ལྷ་བཅུ་གསུམ་མའི་སྒྲུབ་ཐབས་ཟ་མ་ཏོག་དང་།�དཔའ་གཅིག་གི་སྒྲུབ་

ཐབས་བདུད་ལས་རྣམ་རྒྱལ་སོགས་རྗེ་ཙོང་ཁ་པ་ཆེན་པོའ་ིགསུང་འབུམ་ནང་བཞུགས་

བཅོམ་ལྡན་འདས་དཔལ་རྡོ་རྗེ་འཇིགས་བྱེད་ཀྱི་ཆོས་ཚན་ཁག་བཅུ་དྲུག་གི་ལྗགས་ལུང་

བཀའ་དྲིན་སྩོལ་སྐབས།�འདི་ག་དགའ་ལྡན་ཤར་རྩེ་དཔེ་མཛོད་ཁང་ནས་རྗེའི་གསུང་

འབུམ་ནང་བཞུགས་དཔལ་རྡོ་རྗེ་འཇིགས་བྱེད་ཀྱི་ཆོས་ཚན་བཅུ་དྲུག་ཕྱོགས་བསྒྲིགས་

དེབ་གཟུགས་སུ་དཔར་བསྐྲུན་དང་འཕྲུལ་དེབ་བཟོ་བསྐྲུན་ཞུས་ཡོད་ལ།�ད་ལམ་དཔལ་

རྡོ་རྗེ་འཇིགས་བྱེད་ཀྱི་རྩ་རྒྱུད་རྟོག་བདུན་དང་།�བཤད་རྒྱུད་རྟོག་གསུམ།�ཏེའུ་ལོའ་ིརྟོག་

པ་གསུམ་ཕྱོགས་སྒྲིག་བྱས་ཏེ་འཕྲུལ་དེབ་བཟོ་བསྐྲུན་ཞུས།��

� � � �དཔལ་རྡོ་རྗེ་འཇིགས་བྱེད་ཀྱི་རྩ་རྒྱུད་རྟོག་བདུན་དང་།�བཤད་རྒྱུད་རྟོག་གསུམ།�



C

ཏེའུ་ལོའ་ིརྟོག་པ་བཅས་འཇིགས་བྱེད་ཀྱི་རྒྱུད་སྐོར་གསུམ་དེ་དག་གི་བརྗོད་བྱ་གང་སྟོན་

ཚུལ་ནི།�རྟོག་བདུན་གྱི་རྟོག་པ་དང་པོར་བསྙེན་པ་དང་དབང་བསྐུར་བའི་ཆོ་ག་གསུངས།�

གཉིས་པར་རྩ་སྔགས་སོགས་སྔགས་བཏུ་བའི་ཆོ་ག་གསུངས།�གསུམ་པར་འཁྲུལ་འཁོར་

གྱི་སྒོ་ནས་ཞི་སོགས་རབ་འབྱམས་ལས་བསྒྲུབ་ཚུལ་གསུངས།�བཞི་པར་ལྷ་ཞེ་དགུ་མ་

དང་རོ་ལངས་བརྒྱད་སྐོར་སོགས་སྒྲུབ་ཐབས་ཀྱི་སྐོར་གསུངས།�ལྔ་པར་བྲིས་སྐུ་དང་

གླེགས་བམ་བཞེངས་པའི་ཆོ་ག་་གསུངས།�དྲུག་པར་སྦྱིན་སྲེག་གི་སྒོ་ནས་ལས་བསྒྲུབ་

ཚུལ་གསུངས།�བདུན་པར་བསམ་གཏན་ཙམ་ལ་བརྟེན་ནས་ལས་མཐའ་ཡས་པ་བསྒྲུབ་

ཚུལ་གསུངས།�

� � � � � �གཉིས་པ་བཤད་རྒྱུད་རྟོག་པ་གསུམ་དུ་འཁྲུལ་འཁོར་གྱི་སྐོར་ཞིབ་ཏུ་གསུངས།�

གསུམ་པར་ཏེའུ་ལོའ་ིརྟོག་པར་སེམས་ཅན་ཏེའུ་ལོའ་ིཔགས་པ་སོགས་རྫས་ལ་བརྟེན་

པའི་ལས་བསྒྲུབ་ཚུལ་རྣམས་གསུངས་སོ།།�

� � � � �དཔེ་མཛོད་ཀྱི་འགན་འཛིན་དགེ་བཤེས་ཚེ་རིང་ཟླ་བ་ནས་འཕྲུལ་དེབ་བཟོ་བསྐྲུན་

དང་།�ཉག་རེ་གྲགས་པ་གནས་བརྟན་དང་།�ཕུ་ཁང་གྲགས་པ་འཕེལ་རྒྱས།�ལྷོ་པ་གྲགས་

པ་ཟླ་གྲགས།�ཕུ་ཁང་ངག་དབང་གྲགས་པ་བཅས་ཀྱིས་སྡེ་དགེ་དཔར་མ་དང་ཞིབ་བསྡུར་

གྱིས་ཞུ་དག་ཐེངས་གཅིག་བྱས་ཤིང།�ཞོལ་དཔར་མ་སོགས་དང་ཚིག་རེ་ཟུང་མི་མཐུན་

ཡང་འདིར་སྡེ་དགེ་དཔར་མ་གཞིར་བཟུང་སྒྲིག་བཀོད་ཞུས་ཡོད།�

����������དགའ་ལྡན་ཤར་རྩེ་དཔེ་མཛོད་ཁང་ནས་ཕྱི་ལོ་�༢༠༢༢�ཟླ་�༥�ཚེས་�༢༧�ལ།།

༄༅།�།དཔལ་རྡོ་རྗེ་འཇིགས་བྱེད་ཁྲོས་པའི་རྒྱུད་ཀྱི་རྒྱལ་པོ་ཞེས་བྱ་

བ་བཞུགས་སོ།།

༄༅།� །རྒྱ་གར་སྐད་དུ།� ཤྲཱི་བཛྲ་མ་ཧཱ་བྷཻ་ར་བ་ནཱ་མ་ཏནྟྲ།� བོད་སྐད་དུ།�

དཔལ་རྡོ་རྗེ་འཇིགས་བྱེད་ཆེན་པོའ་ིརྒྱུད་ཅེས་བྱ་བ།� དཔལ་རྡོ་རྗེ་འཇིགས་བྱེད་ཆེན་

པོ་ཁྲོས་པའི་རྒྱལ་པོ་ལ་ཕྱག་འཚལ་ལོ།� །དེ་ནས་རྡོ་རྗེ་འཇིགས་བྱེད་ཀྱི།� །བསྒྲུབ་པ་

ཡང་དག་རབ་བཤད་དེ།�།དེ་ནི་ལྷ་རྣམས་ཐམས་ཅད་ལ།�།དྲག་ཤ�ལ་ཆེ་ཞིང་འཇིགས་

པར་བྱེད།� །དེ་ལ་ཐོག་མར་སྔགས་པས་ཡིད་དུ་འོང་བའི་གནས་གང་ཡང་རུང་བར་

གནས་ལ་དགོས་པ་ཐམས་ཅད་བསྒྲུབ་པར་བྱའོ།� །དེ་ལ་གནས་གསུངས་པ་ནི།�

དུར་ཁྲོད་དམ།�ཆུ་ཀླུང་གི་འགྲམ་མམ།�ཤིང་གཅིག་གམ།�མཚན་མ་གཅིག་པའམ།�

བཞི་མདོའམ།�རིའི་རྩེ་མོའམ།�ཁང་སྟོང་དམ།�མ་མོའ་ིཁྱིམ་མམ།�ལྷའི་ཁང་པའམ།�

འཐབ་མོའ་ིགནས་སམ།�གྲོང་ཁྱེར་རམ།�ནགས་ཁྲོད་དམ།�གྲོང་བར་ལ་སོགས་པའི་

གནས་སུ་སྔགས་པ་གནས་ཏེ།� དཔལ་རྡོ་རྗེ་འཇིགས་བྱེད་ཆེན་པོའ་ིདབང་བསྐུར་

བའི་རྣལ་འབྱོར་པས་དབང་དང་།� དགུག་པ་དང་།� གསད་པ་དང་།� བསྐྲད་པ་དང་།�

དབྱེ་བ་དང་།�རེངས་པ་དང་།�རལ་གྲི་དང་།�མིག་སྨན་དང་།�ས་འོག་དང་།�རིལ་བུ་

དང་།�གསེར་འགྱུར་དང་།�བཅུད་ཀྱིས་ལེན་པ་དང་།�ནོར་དང་།�འབྱུང་པོ་དང་།�རོ་

ལངས་དང་།�ཤ་ཟ་དང་།�གནོད་སྦྱིན་དང་།�གནོད་སྦྱིན་མོ་དང་།�ཀླུ་ལ་སོགས་པ་ཆོ་

ག་འདིས་བསྒྲུབ་པར་བྱའ།ོ།

དེ་ལ་ཆོ་ག་ནི་དང་པོར་རེ་ཞིག་སྔགས་པས་རོ་བསྲེགས་པའི་ཐལ་ཆེན་

གྱིས་ལུས་བྱུགས་ཏེ།� མཚན་ཕྱེད་ན་གཅེར་བུ་སྐྲ་བསིལ་བུ་བྱས་ལ་འཕགས་པ་མ་

ཧེའི་གདོང་ཅན་གྱི་རྣལ་འབྱོར་གྱིས་དུར་ཁྲོད་ལ་སོགས་པར་དཀྱིལ་འཁོར་བྲིས་ཏེ།�

གྲུ་བཞི་པ་ལ་སྒོ་བཞི་པ།� །རྟ་བབས་བཞི་ཡིས་རྣམ་པར་བརྒྱན།� །དྲིལ་བུ་དར་གྱི་

འཕན་ལ་སོགས།� །མེ་ཏོག་ཕྲེང་བས་རྣམ་པར་བཀླུབས།� །གྲྭ་རྣམས་དག་ནི་ཐམས་

ཅད་དང་།�།སྒོ་ཁྱུད་ཀྱི་ནི་མཚམས་རྣམས་སུ།�།རྡོ་རྗེ་རིན་ཆེན་གྱིས་སྤྲས་པའི།�།ཟླ་བ་

ཕྱེད་པ་དེ་བཞིན་ནོ།� །དེ་དབུས་འཁོར་ལོ་བྲི་བ་ནི།� །རེའུ་མིག་དགུ་པ་ཟླུམ་པོའ།ོ།སྒོ་

གཅིག་པ་ནི་དབྱེ་བར་བྱ།� །ལྷག་མ་ཡོངས་སུ་གཅད་པར་བྱ།� །དེ་དབུས་མི་རོ་བྲི་

བར་བྱ།� །ཤར་དུ་མགོ་བོ་ལྷོར་ལག་པ།� །ནུབ་ཏུ་རྒྱུ་མ་བྱང་དུ་རྐང་པ།� ཤར་ལྷོའ་ི

གྲྭར་ཐོད་པ།�ལྷོ་ནུབ་ཏུ་ཐོད་ཚལ།�ནུབ་བྱང་དུ་དུར་ཁྲོད་ཀྱི་རས།�བྱང་ཤར་དུ་སྐྱེས་

བུ་གསལ་ཤིང་ལ་བཙུགས་པའོ།�།དེ་དག་ནི་འཁོར་ལོའ་ིདབུས་སུ་མཚན་མའི་ཕྱག་

རྒྱ་ལྔའོ།།

དེ་ནས་འཁོར་ལོའ་ིཕྱི་རོལ་གྱི་ཕྱག་རྒྱ་རྣམས་ནི་ཤར་ཕྱོགས་ཀྱི་སྣམ་བུ་ལ་

གྲི་གུག་དང་།� མཚོན་རྩེ་གཅིག་པ་དང་།� གཏུན་ཤིང་དང་།� ཆུ་གྲི་དང་།� རྡོ་རྗེ་རྩེ་

གཅིག་པ་དང་།� ལྕགས་ཀྱུ་ལ་སོགས་པ་རྣམས་བྲིའོ།� །ལྷོ་ཕྱོགས་ཀྱི་སྣམ་བུ་ལ་སྟ་

རེ་དང་།�མདའ་དང་།�ཁ་ཊྭཱཾ་ག་དང་།�དབྱིག་ཏོ་དང་།�འཁོར་ལོ་དང་།�རྡོ་རྗེ་ཞགས་

པ་ལ་སོགས་པ་བྲིའོ།� །ནུབ་ཕྱོགས་ཀྱི་སྣམ་བུ་ལ་རྡོ་རྗེ་དང་།�རྡེའུ་ཆུང་དང་།�ཕུབ་

དང་།� གཞུ་དང་།� དྲིལ་བུ་དང་།� རླུང་གི་རས་ལ་སོགས་པ་བྲིའོ།� །བྱང་ཕྱོགས་ཀྱི་

སྣམ་བུ་ལ་སྡིགས་མཛུབ་དང་།� འཕན་རྩེ་གསུམ་པ་དང་།� གླང་པོའ་ིཔགས་པ་དང་།�

རྡོ་རྗེ་ཐོ་བ་དང་།�མདུང་དང་།�མེ་ཐབ་ལ་སོགས་པ་བྲིའོ།�།སྒོ་བཞི་དང་གྲྭ་རྣམས་ལ་

རོ་ལངས་ཆེན་པོ་བྲིའོ།� །གལ་ཏེ་མཆོག་གི་དངོས་གྲུབ་འདོད་ན་མར་ཁུ་ཆེན་པོའ་ི

མར་མེ་དབུལ་ལོ།� །མི་དང་།� བོང་བུ་དང་།� རྔ་མོ་དང་།� ཁྱི་དང་།� ཝ་དང་།� མ་ཧེ་

དང་།�གླང་པོ་ཆེ་དང་།�བ་ལང་དང་།�བ་མེན་དང་།�ལུག་དང་།�རི་དགས་དང་།�ཕག་

པ་ལ་སོགས་པའི་ཤ་རྣམས་དབུལ་བར་བྱའོ།།

གཞན་ཡང་བྱ་རྒོད་དང་།�འུག་པ་དང་།�བྱ་རོག་དང་།�ཁྲ་དང་།�ཆུ་སྐྱར་དང།�

མཐིང་རིལ་དང་།�བཞད་དང་།�རྨ་བྱ་དང་།�ཁྱིམ་བྱ་དང་།�རི་སྐེགས་དང་།�ལྟས་ངན་

ཆེན་པོ་ལ་སོགས་པའི་ཤ་རྣམས་དབུལ་བར་བྱའོ།�།ཤིན་ཏུ་མཉམ་པར་བཞག་པས་

བཟའ་བ་དང་།�སྟོན་མོ་དང།�སྦྱིན་སྲེག་དང་།�གཏོར་མའི་ལས་བྱའོ།�།དཀྱིལ་འཁོར་

གྱི་གྲྭ་ཐམས་ཅད་དུ་ཁྲག་གིས་ཆག་ཆག་བྱའོ།� །དཔལ་རྡོ་རྗེ་འཇིགས་བྱེད་མ་ཧེའི་

གདོང་གི་སྦྱོར་བ་ལ་གནས་པས་ལྷ་བཤོས་ཐམས་ཅད་དབུལ་བར་བྱའོ།།

དེ་ནས་སྔགས་པས་སྔོན་དུ་སྤྱད་པ་བྱས་ཏེ།�བདག་ཞི་བར་གྱུར་པའི་ཤིན་ཏུ་

མཐུན་པའི་གྲོགས་སམ།� བདག་གཅིག་པུ་རྣམ་པར་སྣང་མཛད་ཀྱིས་ལུས་བྱུགས་

ཏེ།� གཅེར་བུར་ཕུད་ནས་སྐྲ་བསིལ།� མཚན་ཕྱེད་ནས་ཅང་ཏེའུ་དཀྲོལ་ལ་ཧ་ཧ་

ཞེས་བྱ་ཞིང་མཉམ་པར་གཞག་སྟེ།� རྡོ་རྗེ་འཇིགས་བྱེད་ཆེན་པོའ་ིདཀྱིལ་འཁོར་དུ་

དངོས་གྲུབ་འདོད་པས་འཇུག་པར་བྱའོ།�།རབ་ཏུ་ཞིམ་པའི་ཆང་ལ་སོགས་པ་བཏུང་

བ་དང།�བཟའ་བའི་རོ་རྣམས་དབུལ་ལོ།�།ཕྱི་ནས་དངོས་གྲུབ་དང་།�དངོས་གྲུབ་མ་

ཡིན་པ་ལ་དམིགས་ལ་དེའི་སྟེང་དུ་དཔལ་རྡོ་རྗེ་འཇིགས་བྱེད་ཆེན་པོ་མ་ཧེའི་གདོང་

ཅན་བསམ་པར་བྱའོ།�།དེའི་མདུན་དུ་གཡས་བསྐུམ་དུ་གནས་ལ་ང་རྒྱལ་དང་བཅས་

པས་སེམས་རྩེ་གཅིག་ཏུ་ཤིན་ཏུ་མཉམ་པར་བཞག་པས་ཡི་གེ་བཅུ་པའི་སྔགས་

བཟླ་བར་བྱའོ།� །དེ་ནས་འཇིགས་པ་ཆེན་པོ་བྱུང་ན།� དེ་ལ་སྔགས་པས་འཇིགས་

པར་མི་བྱ་སྟེ།� གལ་ཏེ་འཇིགས་པར་གྱུར་ན།� དེ་ལ་བགེགས་ཆེན་པོའ་ིབར་ཆད་

འགྱུར་རོ།།བར་ཆད་བྱུང་ན་དངོས་གྲུབ་མི་འགྲུབ་པོ།� །དེ་བས་ན་སྔགས་པས་

འཇིགས་པར་མི་བྱ་སྟེ།� དེ་ལ་དཔལ་རྡོ་རྗེ་འཇིགས་བྱེད་ཆེན་པོ་དགྱེས་སོ།།དགྱེས་

ནས་ཁྱོད་ཅི་འདོད་ཅེས་གསུང་པ་དང་།� དེ་ལ་རིག་འཛིན་གྱིས་སྨྲ་བར་བྱ་སྟེ།� རལ་

གྲི་དང་།� ས་འོག་དང་།� མིག་སྨན་དང་།� གསེར་འགྱུར་དང་།� བཅུད་ཀྱིས་ལེན་

པའམ།�དེ་ལས་གཞན་ཡང་ཡིད་ལ་འདོད་པའི་དངོས་གྲུབ་ངེས་པར་བདག་ལ་སྩོལ་

ལོ།།བརྒྱ་ཞིག་ལ་སྔགས་པས་དེ་དག་མ་གྲུབ་ན་ཡང་དེའི་ཕྲ་མོའ་ིལས་ཐམས་ཅད་

ངེས་པར་འགྲུབ་བོ།� །འདི་ནི་འཇམ་དཔལ་ཞེས་བྱ་བའི་མིང་དཔལ་རྡོ་རྗེ་འཇིགས་

བྱེད་ཆེན་པོའ་ིའཁོར་ལོའ་ིརྣལ་འབྱོར་རྒྱུད་ལས་དཀྱིལ་འཁོར་བསྟན་པ་སྟེ་རྟོག་པ་

དང་པོའ།ོ།�།།

དེ་ནས་ལས་ཀྱི་ཚོགས་ཀྱི་ཆོ་ག་རབ་ཏུ་བཤད་དེ་རིམ་པ་ཇི་ལྟ་བ་བཞིན་དུ།�

བསད་པ་དང་།� བསྐྲད་པ་ལ་སོགས་པ་སྔགས་པ་ཁྲོས་པས་དཔལ་རྡོ་རྗེ་འཇིགས་

བྱེད་ཆེན་པོའ་ིསྦྱོར་བ་ལ་གནས་པས་བྱ་སྟེ།� དང་པོར་རེ་ཞིག་སྔགས་པས་གསད་

པར་བྱ་སྟེ།� དེ་ཅིའི་ཕྱིར་ཞེ་ན།� རྣལ་འབྱོར་གཙོ་བོ་ཡིན་པའི་ཕྱིར་རོ།� །རྣལ་འབྱོར་

གྱི་རྒྱུད་ལ་ལྷའི་སྦྱོར་བ་དང་ལྡན་པས་ཐོག་མར་ནི་དེ་བྱ་སྟེ།� དེ་སྦྱོར་བའི་གཙོ་བོ་

ཡིན་པའི་ཕྱིར་རོ།� །དེ་ལ་འདིའི་ལས་ནི་ཇི་ལྟར་གསད་པར་འདོད་པའི་སྔགས་པས་

དུར་ཁྲོད་ཀྱི་རས་ལ།� དུག་དང་།� ཁྲག་དང་།� ལན་ཚྭ་དང་།� སྐེ་ཚེ་དང་།� ནིམ་པ་

དང།� དྷ་དུ་རའི་ཁུ་བ་ཡིས་རྡོ་རྗེ་འཇིགས་བྱེད་ཆེན་པོའ་ིའཁོར་ལོ་ལེ་ཚེ་བཅུ་དྲུག་

པ་བྱ་རོག་ཆེན་པོའ་ིསྒྲོ་རྩའི་སྨྱུ་གུའམ།� མིའི་རུས་པའི་སྨྱུ་གུས་གཅེར་བུ་སྐྲ་བཤིག་

པས་ཁ་ལྷོར་བལྟས་ཏེ།� མ་ཧེའི་གདོང་གི་སྦྱོར་བས་བྲི་བར་བྱའོ།� །མེ་གཉིས་ཀྱི་

དབུས་སུ་བསྒྲུབ་བྱའི་མིང་དང་བཅས་པར་གཞག་ལ་དེ་ཡི་གེ་བཅུ་པས་བསྐོར་ཞིང་

ཧཱུྃ་བརྒྱད་བྲི།�ཟུར་རྣམས་སུ་ཕཊ་ཀྱི་ཡི་གེ་རྣམས་བྲི།�བདག་ཉིད་ཚ་བའི་མར་གྱིས་

ལུས་བྱུགས་ལ།�ཐོད་པ་གཉིས་ཀྱི་དབུས་སུ་འཁྲུལ་འཁོར་རབ་ཏུ་བཅུག་ལ་སྒྱེད་པུ་

གསུམ་གྱི་སྟེང་དུ་བཞག་ནས་དུར་ཁྲོད་ཀྱི་མགལ་མེ་རབ་ཏུ་སྦར་ཏེ།�རྐང་པ་གཡོན་

པས་མནན་ལ་ཡི་གེ་བཅུ་པའི་སྔགས་བཟླས་སོ།� །དེ་ཡིས་སྐད་ཅིག་གིས་ཐེ་ཚོམ་

མེད་པར་འཆིའོ།།

གཞན་ཡང་རིམས་ཀྱིས་ཐེབས་པར་འདོད་ན་འཁོར་ལོ་དེ་ཉིད་མིའི་ཉ་ཕྱིས་

གཉིས་ཀྱི་དབུས་སུ་ལེགས་པར་བཞག་ལ་མེ་ཐབ་ཀྱི་འོག་ཏུ་ཁྲུ་ཕྱེད་བརྐོས་ལ་

བཅུག་ནས་མེ་སྦར་ན་རིམས་ནད་ཀྱིས་འཛིན་ནོ།� །དེ་ལ་ལེ་ཚེ་བཅུ་དྲུག་པའི་རབ་

ཏུ་སྦྱོར་བ་འདི་གསུངས་ཏེ།� འོན་ཀྱང་འདིའི་ཁྱད་པར་ནི་ཡི་གེ་སུམ་ཅུ་རྩ་གཉིས་

པའི་སྔགས་དང་ལྡན་པ་ཡི་གེ་བཅུ་པའི་སྔགས་བསྒྲུབ་བྱའི་མིང་དང་ལྷན་ཅིག་ཏུ་ཡི་

གེ་དང་སྔགས་སྤེལ་ལོ།� །སྔོན་དུ་གསུངས་པའི་རྫས་དང་ལྷན་ཅིག་ཏུ་བྱ་རོག་གིས་

བཏོགས་པའི་ལྷག་མ་མི་གཙང་བ་དང་།� རྣམ་པར་སྣང་མཛད་དང་ལྷན་ཅིག་ཏུ་དུར་

ཁྲོད་ཀྱི་རས་ལ་བྱུགས་ཏེ།� དེ་ལ་སྔོན་དུ་གསུངས་པའི་ཆོ་གས་འཁོར་ལོ་བྲིས་ཏེ།�

དུར་ཁྲོད་དུ་སྦས་ན་འཆི་བར་འགྱུར་རོ།� །ཤིང་གཅིག་གི་དྲུང་དུ་སྦས་ན་བསྐྲད་པར་

འགྱུར་རོ།�།མཚན་མ་གཅིག་པར་སྦས་ན་དབྱེ་བར་འགྱུར་རོ།�།ཆུའི་ནང་དུ་སྦས་ན་

རེངས་པར་འགྱུར་རོ།� །ཁྱིམ་དུ་བཞག་ན་ཞི་བར་འགྱུར་རོ།� །ཕྱུང་ནས་ལེགས་པར་

བཀྲུས་ན་གྲོལ་བར་འགྱུར་རོ།� །གཞན་ཡང་རབ་ཏུ་སྦྱོར་བ་གསུངས་པ་གཤིན་རྗེའི་

འཁོར་ལོ་སྔོན་གྱི་ཆོ་གས་དུར་ཁྲོད་ཀྱི་རས་ལ་བྲིས་ཏེ།� དུར་ཁྲོད་དམ།� ལམ་བཞི་

མདོ་དང་།�ཤིང་གཅིག་དང་།�གྲོག་མཁར་དང་།�ཆུ་འགྲམ་དང་།�མཚན་མ་གཅིག་

པ་དང་།� རྒྱལ་པོའ་ིསྒོ་དང་།� རྣམ་པར་སྣང་མཛད་དང་།� རྡོ་རྗེ་ཆུ་དང་།� དུར་ཁྲོད་

ཀྱི་སོལ་བས་བསྒྲུབ་བྱའི་གཟུགས་བརྙན་ཚད་སོར་བརྒྱད་པ་བྱས་ལ་དེའི་སྙིང་གར་

འཁོར་ལོའ་ིསྔགས་བཅུག་སྟེ།� མིའི་རུས་པའི་ཕུར་བུས་གནས་ལྔར་གདབ་པར་

བྱའོ།� །ཚིགས་ཐམས་ཅད་ལ་ཚེར་མ་རྣོན་པོས་དགང་བར་བྱེད།� །དེ་ཐོད་པ་གཉིས་

ཀྱི་དབུས་སུ་བཅུག་སྟེ།� དེ་གྲོག་མཁར་དང་གནས་བདུན་གྱིས་ས་གཤིན་རྗེའི་

གཟུགས་ཁྲུ་གང་ཙམ་ཞལ་གཙིགས་པ།� གསུས་པ་ཆེ་བ།� ཞལ་གཅིག་པ།� ཕྱག་

གཉིས་པ།�ཕྱག་ན་རལ་གྲི་དང་ཞགས་པ་འཛིན་པ།�གཅེར་བུ་སྐྲ་བསིལ་བ་བྱས་ལ།�

དེའི་སྙིང་གར་ཐོད་པ་གཉིས་བཅུག་སྟེ།� ཉི་མ་ཕྱེད་དམ་ནམ་ཕྱེད་ན་དུར་ཁྲོད་དམ།�

རོ་བསྲེགས་པའི་སར་སྦས་ཏེ།� ཤིན་ཏུ་རིང་བར་མགོ་ལྷོར་བསྟན་ལ།� ཁ་ཐུར་དུ་

ཕུབ་ལ་སྦའོ།� །ཁྱིམ་དུ་འོངས་པ་དང་མཉམ་པར་གཞག་པས་མ་ཧེའི་གདོང་གི་སྦྱོར་

བས་བསྒྲུབ་བྱའི་མིང་དང་བཅས་པ་ཡི་གེ་བཅུ་པའི་སྔགས་བཟླས་པ་བྱས་ན་ཉི་མ་

གསུམ་གྱིས་འཆིའོ།།ཕྱུང་ནས་བཀྲུས་ན་ཐར་བར་འགྱུར་རོ།།

དེ་ནས་རེངས་པའི་རབ་ཏུ་སྦྱོར་བ་གསུངས་ཏེ།� ཏེའུ་ལོའ་ིཔགས་པ་ལ་དུག་

ལ་སོགས་པའི་རྫས་ཀྱིས་ཡི་གེ་བཅུ་པའི་སྔགས་བྲིས་ལ།� པགས་པ་དེ་བསྒྲུབ་བྱའི་

རྐང་རྗེས་ཀྱི་རྡུལ་དང་།� གཅིན་བཏང་བའི་ཤ�ལ་གྱི་སས་བཀང་ལ་དེའི་སྐྲས་བཅིང་

བར་བྱའོ།� །ཕྱི་ནས་བོང་བུའི་གཅིན་དང་།� རྣམ་པར་སྣང་མཛད་དང་ལྷན་ཅིག་ཏུ་

བརྫིས་ལ་ཁམ་ཕོར་དགང་བར་བྱའོ།� །དེར་འཁོར་ལོ་བཅུག་ལ་རོ་བསྲེགས་པའི་མེ་

ལ་གཞག་སྟེ།� རྐང་པ་གཡོན་པས་མནན་ལ་གཤིན་རྗེའི་སྦྱོར་བས་ཡི་གེ་བཅུ་པའི་

སྔགས་བཟླས་པ་བྱས་ན་ཞག་གཅིག་གིས་རེངས་པར་བྱེད་དོ།� །འདི་ནི་ཕྱིས་རྗེས་

སུ་བཟུང་བ་མི་འགྲུབ་པའི་རབ་ཏུ་སྦྱོར་བའོ།� །སྔགས་པ་ཤིན་ཏུ་ཁྲོས་པས་རབ་ཏུ་

སྦྱོར་བ་བྱའོ།།

གཞན་ཡང་དབྱེ་བའི་རབ་ཏུ་སྦྱོར་བ་ནི་གཤིན་རྗེའི་འཁོར་ལོ་སྔོན་གྱི་ཆོ་

གས་བྲིས་ལ།�གནས་བདུན་གྱི་སས་མ་ཧེ་དང་རྟ་བྱས་ཏེ།�དེ་གཉིས་གཅིག་གི་སྟེང་

དུ་གཅིག་གཞག་ལ།�དེ་གཉིས་ཀྱི་སྙིང་གར་འཁོར་ལོ་བཅུག་སྟེ།�ནིམ་པའི་ཤིང་དྲུང་

དུ་གཞག་གོ།�།འཁོར་ལོ་ཡང་མ་ཧེ་དང་རྟའི་ཁྲག་གིས་བྲིས་ཏེ་འདི་ནི་སྔགས་ཀྱི་བྱེ་

བྲག་སྟེ།� ཤིན་ཏུ་མཉམ་པར་བཞག་པས་བྱས་ན་ཞག་གསུམ་གྱིས་འབྱེད་པར་བྱེད་

དོ།།

དེ་ནས་སྔགས་པས་བསྐྲད་པར་འདོད་ན་གནས་བདུན་གྱི་སས་རྔ་མོ་བྱས་

ལ།� དེའི་རྒྱབ་ཏུ་ཡི་གེ་ཡྃ་ཡོངས་སུ་གྱུར་པ་ལས་རླུང་གི་དཀྱིལ་འཁོར་ཟླ་བ་ཕྱེད་

པའི་རྣམ་པ་དམིགས་ཏེ།� དེའི་སྟེང་དུ་བསྒྲུབ་བྱ་དམིགས་ལ།� དེའི་རྒྱབ་ཏུ་གཤིན་

རྗེའི་གཟུགས་ལག་པས་དབྱུག་པ་འཛིན་པར་དམིགས་ཏེ་དེའི་དབྱུག་པས་བརྡེག་

ཅིང་ཁ་ལྷོ་རུ་བལྟས་ནས་ཁྲིད་པར་རྣམ་པར་བསམ་པར་བྱའོ།� །འཁོར་ལོ་དེ་དེའི་

སྙིང་གར་གོང་དུ་གསུངས་པའི་ཆོ་གས་བསྒྲུབ་བྱའི་མིང་དང་།� སྤེལ་བ་ཡང་དག་

པར་བྲིས་ལ་བཅུག་ན་ཞག་བདུན་གྱིས་ཐེ་ཚོམ་མེད་པར་སྐྲོད་པར་འགྱུར་རོ།� །དེ་

ནས་གཞན་ཡང་རབ་ཏུ་སྦྱོར་བ་གསུངས་ཏེ།� ཉི་མའི་ཚེས་ལ་གཏུམ་པོ་ཚ་བའི་

མར་ཁུས་བྱུགས་ལ་ནིམ་པའི་ཤིང་ལ་འཛེགས་ནས།� དེར་གཞག་ལ་དེའི་ལུས་ཀྱི་

མར་ཁུ་ཉ་ཕྱིས་ཀྱིས་བཞར་ལ་དེར་གནས་པར་གཟུང་ངོ་།� །མར་ཁུ་དེ་བླངས་ནས་

ལྷ་ཆེན་པོའ་ིརྒྱལ་མཚན་གྱི་རས་བླངས་ལ་དེ་བསྲེགས་པའི་བར་གྱི་དུ་བའི་དྲེག་

པ་དེ་དང་མར་ཁུ་དེ་གཅིག་ཏུ་བྱས་ལ་བསྐྲད་པར་འདོད་པ་དེའི་མཆིལ་ལྷམ་ལ་དེ་

བསྐུའོ།།དེའི་ལག་པ་དང་རྐང་པ་གཉིས་ལ་ཡང་བྱུགས་ན་སྐད་ཅིག་གིས་དེ་སྐྲོད་

དོ།།དེ་ནས་གཞན་ཡང་རབ་ཏུ་སྦྱོར་བ་གསུངས་པ་ནི་དུར་ཁྲོད་ཀྱི་རས་སམ།� གྲོ་

གའི་ལོ་མ་ལ་རླུང་གི་དཀྱིལ་འཁོར་བྱ་རོག་གི་ཁྲག་དང་བྱ་རོག་གི་སྒྲོའ་ིསྨྱུ་གུས་བྲི་

བར་བྱ་སྟེ།� རླུང་གི་དཀྱིལ་འཁོར་གྱི་དབུས་སུ་བསྒྲུབ་བྱའི་མིང་དང་སྤེལ་ཏེ་གཏོར་

མ་ཟ་བའི་མགྲིན་པར་བཅིངས་ལ།� བྱ་རོག་བཟུང་ནས་མ་ཧེའི་གདོང་པའི་སྦྱོར་བར་

གནས་པས་ཁ་ལྷོར་བལྟས་ལ་འཕང་སྟེ།�དེའི་སྐད་ཅིག་གིས་བྱ་རོག་བཞིན་ས་ཀུན་

ཏུ་འཁོར་རོ།།

གཞན་ཡང་བསྐྲད་པ་ནི་ཚ་བའི་མར་ཁུས་བསྐུས་ལ་ནིམ་པའི་ཤིང་ལས་

གཏོར་མ་ཟ་བའི་ཚང་བླངས་ལ།� ཚང་དེའི་ཤིང་ཕའི་ནགས་ཀྱི་ཤིང་མེས་བསྲེགས་

པའི་ཐལ་བ་བླངས་ལ།� གང་གི་མགོར་བླུགས་པ་དེ་སྐྲོད་པར་འགྱུར་རོ།� །གཞན་

ཡང་དབྱེ་བའི་རབ་ཏུ་སྦྱོར་བ་ནི།�བྱ་རོག་དང་འུག་པའི་གཤོག་པ་དང་།�བྲམ་ཟེ་དང་

གཏུམ་པོ་རྣམས་ཀྱི་སྐྲ་གཅིག་ཏུ་བྱས་ལ།�དྷ་དུ་རའི་ཤིང་ལ་མེ་རབ་ཏུ་སྦར་ཏེ།�དུ་བ་

མེད་པའི་མེས་བསྲེགས་ལ།� དེའི་ཐལ་བ་བླངས་ལ་ཡི་གེ་བཅུ་པའི་སྔགས་བཟླས་

ནས་བུད་མེད་དང་སྐྱེས་པ་གཉིས་ཀྱི་བར་དུ་ཐལ་བ་བཞག་ན།� དེ་སྐད་ཅིག་གིས་

འབྱེད་པར་བྱེད་དོ།།

དེ་ནས་དུར་ཁྲོད་ཀྱི་རས་བླངས་ལ་དུག་ལ་སོགས་པའི་རྫས་ཀྱིས་བྲན་པའི་

བར་དུ་བསྒྲུབ་བྱའི་མིང་བྲིས་ལ་ཟེར་མོ་དང་སྦྲུལ་གྱི་སྤུ་དང་པགས་པ་བླངས་ཏེ།� དེ་

ལ་བཅུག་ནས་སྡོང་བུ་བྱས་ཏེ།� གང་གི་ཁྱིམ་དུ་སྦར་བ་དེར་ཕན་ཚུན་འཐབ་པར་

འགྱུར་རོ།།

དེ་ནས་གསད་པར་འདོད་པ་ནི་བཤང་གཅི་ལ་གཟུགས་བརྙན་བྱས་ལ།�དེའི་

སྟེང་དུ་རུས་པ་ཕྱེ་མས་རབ་ཏུ་བྱུགས་ལ།� དུར་ཁྲོད་ཀྱི་མེ་ལ་སྐྲ་བཤིག་པ་བྱས་ལ།�

ཁ་ལྷོར་བལྟས་ཏེ་མ་ཧེའི་གདོང་པའི་སྦྱོར་བས་ནམ་ཕྱེད་ན་དེ་གཏུབས་ལ་བསྲེག་

གོ།�།གང་གི་མིང་དང་བཅས་པར་བྱས་ན་དེ་སྐད་ཅིག་གིས་འཆིའོ།�།རྡོ་རྗེ་འཇིགས་

བྱེད་ཆེན་པོ་ཉིད་ཀྱི་རབ་ཏུ་སྦྱོར་བ་འདི་གསུངས་སོ།།

དེ་ནས་བསྐྲད་པར་འདོད་པས་རྒྱལ་མཚན་གྱི་རས་ལ་ལེ་ཚེ་བཅུ་དྲུག་པའི་

འཁོར་ལོ་ལ་ཡི་གེ་བཅུ་པའི་སྔགས་སྔོན་དུ་གསུངས་པའི་རྫས་དང་དུར་ཁྲོད་ཀྱི་

སོལ་བས་གང་གི་མིང་དང་བཅས་པ་བྲིས་ཏེ།� ནིམ་པའི་ཤིང་ལ་རྒྱལ་མཚན་བཞག་

ན་དེ་སྐྲོད་པར་འགྱུར་རོ།།

དེ་ནས་རེངས་པར་འདོད་པས་གཤིན་རྗེའི་འཁོར་ལོ་གཡམ་པའམ་རས་ལ་

བ་བླ་དང་།�ཡུང་བས་གང་གི་མིང་དང་བཅས་པ་ལེགས་པར་བྲིས་ལ་བཞག་ན།�དེ་

རེངས་པར་འགྱུར་རོ།� གལ་ཏེ་སྔགས་པས་དབང་དུ་བྱ་བར་འདོད་ན།� གྲོག་མཁར་

གྱི་ས་དང་གུར་ཀུམ་དང་།� གི་ཝང་དང་བ་བླ་དང་ཡུང་བ་རྣམས་ལྷན་ཅིག་ཏུ་བྱས་

ཏེ།� བསྒྲུབ་བྱ་ཕོའམ།� གལ་ཏེ་མོའ་ིགཟུགས་བརྙན་སོར་བཅུ་དྲུག་པ་བྱས་ལ།� གི་

ཝང་དང་།�སྲིན་ལག་གི་ཁྲག་གིས་གྲོ་ག་ལ་གཤིན་རྗེའི་འཁོར་ལོ་བྲིས་ཏེ།�དེའི་སྙིང་

གར་བཅུག་ནས་རང་གི་ཁྱིམ་དུ་བཞག་ལ།� མེ་ཏོག་དམར་པོ་དུས་གསུམ་དུ་དབུལ་

བ་དང་།�ཁ་ནུབ་ཏུ་བལྟས་ལ་ཡི་གེ་བཅུ་པའི་སྔགས་བཟླས་པ་བྱས་ན།�ཞག་བདུན་

གྱིས་བརྒྱ་བྱིན་ཡང་དབང་དུ་འགྱུར་ན་ཡང་ཕྲ་མོའ་ིམི་ལྟ་ཅི་སྒོས།�

དེ་ནས་ཡང་དགུག་པར་འདོད་ན་དེ་ལ་ཐོད་པ་ལ་འཁོར་ལོ་གི་ཝང་དང་

སྲིན་ལག་གི་ཁྲག་གིས་བྲིས་ཏེ།� སེང་ལྡེང་གི་མེ་ལ་བསྲོ་ཞིང་གང་བྱ་བའི་མིང་དང་

བཅས་པར་བཟླས་ན།� དེ་སྐད་ཅིག་གིས་རླུང་གི་ཤ�གས་བཞིན་དུ་འགུགས་པར་

འགྱུར་རོ།� དེ་ནས་སྔགས་པས་སྨྱོ་བར་བྱ་བར་འདོད་ན་དྷ་དུ་རའི་འབྲས་བུ་བླངས་

ལ།� ཤ་ཆེན་དང་ལྷན་ཅིག་ཏུ་ཤིང་སྲིན་གྱིས་ཟོས་པའི་ཕྱེ་མ་དང་བསྲེས་ནས་བཟའ་

བ་དང་བཏུང་བ་སྦྱིན་ནོ།� །སྔགས་ཀྱང་བཟླས་པ་བྱ་སྟེ།� དེ་སྐད་ཅིག་གིས་སྨྱོ་བར་

འགྱུར་ཞིང་ཞག་བདུན་གྱིས་འཆིའོ།� །དེ་ནས་གཞན་ཡང་རབ་ཏུ་སྦྱོར་བ་གསུངས་

པ།� གཤིན་རྗེའི་སྔགས་དུར་ཁྲོད་ཀྱི་རས་ལ་དུག་ལ་སོགས་པའི་རྫས་ཀྱིས་བྲིས་ཏེ།�

མར་མེ་ཆེན་པོ་དང་རྣམ་པར་སྣང་མཛད་ཀྱིས་གཟུགས་བརྙན་བྱས་ལ།� དེའི་སྙིང་

གར་འཁོར་ལོ་བཅུག་ནས་ཕའི་གནས་སུ་སོང་ལ་རོ་བསྲེགས་པའི་མེ་ལ་མཚོན་

རྣོན་པོས་གཏུབས་ནས་རྣམ་པར་བརྩེགས་པའི་སྦྱོར་བས་རྣལ་འབྱོར་པ་གནས་

པས།� རྣམ་པར་སྣང་མཛད་ཀྱིས་ལུས་བྱུགས་ཏེ།� ཁ་ལྷོར་བལྟས་ནས་བསྲེགས་ན་

དེ་མྱུར་དུ་འཆིའོ།།

དེ་ནས་དཔྲལ་བའི་རབ་ཏུ་སྦྱོར་བ་འབྱུང་བ་ནི་བྱ་རོག་དང་།� འུག་པའི་རུས་

པ་བླངས་ལ་དེ་གཉིས་ལ་ལྕགས་ཀྱི་ཚེར་མས་བསྒྲུབ་བྱའི་མིང་དང་ལྷན་ཅིག་ཏུ་

ཡི་གེ་བཅུ་པའི་སྔགས་བྲིས་ལ།� གཅིག་པུ་གནས་སུ་གནས་ཏེ།� གང་གི་མིང་དང་

བཅས་པར་བཟླས་ཤིང་།� དེ་གཅིག་ལ་གཅིག་དྲུད་ན་འབྲལ་བར་འགྱུར་རོ།� །དེ་

ནས་གཤིན་རྗེའི་འཁོར་ལོ་གྲོ་གའི་འདབ་མ་ལ་བུད་མེད་དང་སྐྱེས་པའི་མིང་བྲིས་

ནས་སྦལ་བའི་གསུས་པར་བཅུག་ནས།� གང་གི་མིང་དང་བཅས་པ་ཐེམ་པའི་འོག་

ཏུ་སྦས་ན།�དེའི་ཡན་ལག་མཚོན་གྱིས་འབུགས་པར་འགྱུར་རོ།།

དེ་ནས་བུ་མོ་རེངས་པའི་རབ་ཏུ་སྦྱོར་བ་འདི།� གཤིན་རྗེའི་སྔགས་དུར་ཁྲོད་

ཀྱི་རས་ལ་དུག་ལ་སོགས་པས་བྲིས་ལ།� རོ་བསྲེགས་པའི་སོལ་བས་གཟུགས་

བརྙན་མཐོ་གང་ཙམ་གྱི་ཚད་བརྩིགས་ལ།� དེའི་སྙིང་གར་འཁོར་ལོ་བཅུག་ནས་རྐང་

པ་གཡོན་པས་མནན་ལ།� མ་ཧེའི་སྦྱོར་བས་ཆེ་གེ་མོའ་ིབུ་མོ་མྱུར་བར་རེངས་པར་

གྱུར་ཅིག་ཅེས་ཡི་གེ་བཅུ་པའི་སྔགས་བཟླས་ན་རེངས་པར་འགྱུར་རོ།�།འདིའི་ལས་

རྣམས་ནི་གཞན་སུ་ལ་ཡང་སྨྲ་བར་མི་བྱའོ།� །གལ་ཏེ་སྔགས་པ་རྨོངས་པའི་བདག་

ཉིད་ཅན་གྱིས་བྱེད་ན་དམྱལ་བར་ངེས་པར་ལྟུང་ངོ་།� །དཀོན་མཆོག་གསུམ་ལ་

གནོད་པར་བྱེད་པ་དང་།� བླ་མ་ལ་བརྙས་པར་བྱེད་པ་དང་།� དམ་ཚིག་དང་བྲལ་བ་

དང་།�སྔགས་དང་རྒྱུད་ལ་འཕྱ་བར་བྱེད་པ་དང་།�སེམས་ཅན་ལ་འཚེ་བ་འདི་རྣམས་

ལ་ཕན་པའི་ཕྱིར་སྔགས་པས་སྙིང་རྗེས་གདུངས་པའི་སེམས་ཀྱིས་གནོད་པ་རབ་ཏུ་

སྦྱོར་བ་བྱའོ།�།

གལ་ཏེ་གཞན་ལ་བྱས་ན་དམ་ཚིག་ཉམས་ནས་ཚབ་ཆེན་པོར་འགྲོའ།ོ�།ངས་

རྒྱུད་གཞན་དུའང་བཤད་དེ།� སློབ་དཔོན་ལ་ནི་སྨོད་བྱེད་དང་།� ཐེག་པ་ཆེན་པོ་སྐུར་

པ་དང་།� །སྔགས་རྒྱུད་རབ་སྦྱོར་ཡེ་ཤེས་ལ།� །འཕྱ་བར་བྱེད་པའི་མི་གང་དག དེ་

ནི་འབད་ལ་གསད་པར་བྱ།� །ཡང་ན་གནས་ནས་གཡོ་བར་བྱ།� རྣལ་འབྱོར་སྙིང་

རྗེ་མེད་པ་ཡི།� །གཞན་ལ་རུང་རུང་བྱས་ན་ནི།� །དེ་ལ་དེ་བཞིན་ལས་དེ་ནི།� །ཕྱིར་

བཟློག་པར་ནི་འབྱུང་བར་འགྱུར།�།ཅི་ཕྱིར་སེམས་ཅན་ཐོབ་ཙམ་ཕྱིར།�།རྣལ་འབྱོར་

པ་ནི་འདི་ལ་འོ།� །འདི་ནི་འཇམ་དཔལ་ཞེས་བྱ་བ།� དཔལ་རྡོ་རྗེ་འཇིགས་བྱེད་ཆེན་

པོའ་ིརྣལ་འབྱོར་གྱི་རྒྱུད་ལས་ལས་ཐམས་ཅད་གྲུབ་པའི་རྟོག་པ་སྟེ་གཉིས་པའོ།།�།།

དེ་ནས་གོ་རིམས་ཇི་ལྟ་བའི་ཆགས་སྔགས་བཏུ་པ་རབ་ཏུ་གསུངས་ཏེ།�

རབ་ཏུ་གཙང་བའི་ཡུལ་ཁམས་སུ་སྔགས་པས་གནས་ལ་སྔགས་བཏུ་བར་བྱ་སྟེ།�

ཇི་ལྟར་དྲུག་པའི་དང་པོ་དང་།� །ལྔ་པ་ཡི་ནི་ལྔ་པ་དང་།� །དྲུག་པ་ཡི་ནི་གཉིས་པ་

ལ།།དབྱངས་ཡིག་གཉིས་པ་དང་ལྡན་པ།� །གཉིས་པ་ཡི་ནི་གསུམ་པ་ལ།� །ཡང་

ནི་དབྱངས་ཡིག་གཉིས་པར་ལྡན།� །བདུན་པ་ཡི་ཡང་གསུམ་པ་དང་།� །བཞི་པ་

ཡི་ཡང་གསུམ་པ་ལ།� །དབྱངས་ཡིག་བཅུ་གསུམ་དང་ལྡན་པ།� །ལྔ་པ་ཡི་ཡང་ལྔ་

པ་ལ།།དབྱངས་ཡིག་བཅུ་གཅིག་དང་ལྡན་པ།� །དྲུག་པ་ཡི་ནི་དང་པོ་དང་།� །དྲུག་

པའི་དང་པོ་གཉིས་འགྱུར་དང་།� །ཡང་ནི་རླུང་གི་ས་བོན་སྦྱིན།� །ལྔ་པ་ཡི་ཡང་ལྔ་པ་

ལ།།བཅུ་དང་གཅིག་གིས་མནན་ལྡན་པ།�།བཞི་པ་ཡི་ནི་གསུམ་པ་ལ།�།བཅུ་གསུམ་

པ་ཡིས་མཉམ་མནན་པ།� །དྲུག་པ་ཡི་ཡང་གཉིས་པ་ལ།� །དབྱངས་ཡིག་ལྔ་པ་དང་

ལྡན་པ།�།གསུམ་པ་ཡི་ནི་ལྔ་པ་དང་།�།རླུང་གི་ས་བོན་དེ་ནས་སྦྱིན།�།དབྱངས་ཡིག་

བཅུ་གསུམ་ཡང་དག་ལྡན།�།བཞི་པ་ཡི་ནི་གསུམ་པ་དང་།�།དེ་ནས་རླུང་གི་ས་བོན་

སྦྱིན།།དྲུག་པ་ཡི་ཡང་དང་པོ་དང་།�།བཞི་པ་ཡི་ནི་གསུམ་པ་དང་།�།དེ་ལ་རླུང་གི་ས་

བོན་ནི།�།དབྱངས་ཡིག་བཅུ་གསུམ་པ་དང་ལྡན།�།བཞི་པ་ཡི་ནི་ལྔ་པ་ལ།།དབྱངས་

ཡིག་གསུམ་པ་དང་ལྡན་པ།�།དེ་ནས་མེ་ཡི་ས་བོན་སྦྱིན།�།རླུང་གི་ས་བོན་དེ་བཞིན་

ནོ།� །དེ་ནས་ཡི་གེ་ཐ་མ་སྦྱིན།� །དབྱངས་ཡིག་བཅུ་གཅིག་པ་དང་ལྡན།།རླུང་གི་ས་

བོན་དེ་བཞིན་མཆོག�།དྲུག་པ་ཡི་ནི་དང་པོ་དང་།�།

དེ་ནས་ཡི་གེ་ཐ་མ་སྦྱིན།� །དབྱངས་ཡིག་བཅུ་གཅིག་པ་དང་ལྡན།� །ཡང་ནི་

རླུང་གི་ས་བོན་དང་།།གཉིས་པ་ཡི་ནི་དང་པོ་དང་།� །དེ་ནི་གཉིས་འགྱུར་ལྡན་པར་

བྱ།�།བཞི་པ་ཡི་ནི་ལྔ་པ་ལ།�།དབྱངས་ཡིག་གསུམ་པ་དང་ལྡན་པ།�།དེ་ནས་མེ་ཡི་

ས་བོན་དང་།�།ལྔ་པ་ཡི་ནི་ལྔ་པ་དང་།�།དེ་ནས་རླུང་གི་ས་བོན་སྦྱིན།�དང་པོར་རྣམ་

པར་སྣང་མཛད་སྦྱིན།� །མཆོག་གི་དབང་ཕྱུག་དང་སྦྱར་བ།� །ལྔ་པ་ཡི་ནི་གཉིས་པ་

དང་།� །གསུམ་པ་ཡི་ནི་དང་པོ་ནི།� །མཁས་པས་ལན་གཉིས་བརྗོད་པར་བྱ།� །འདི་

ནི་འཇམ་དཔལ་ཞེས་བྱ་བའི།� །འཇིགས་བྱེད་ཆེན་པོ་རྒྱུད་འཁོར་ལོ།� །མ་ཧེ་གདོང་

ཅན་རྩ་སྔགས་ཏེ།� །འབུམ་བཟླས་པ་ཡིས་ལས་ཀུན་བྱེད།� །འདི་ནི་སྔགས་ཀྱི་རྒྱལ་

པོ་སྟེ།� །མ་བྱུང་འབྱུང་བར་མི་འགྱུར་རོ།� །བདུད་པ་ཡི་ནི་བཞི་པ་ལ།� །དབྱངས་

ཡིག་བཞི་པ་དང་ལྡན་པ།�།མེ་ཡི་ས་བོན་འོག་ཏུ་སྦྱིན།།

དེ ་ནས་མངའ་བདག་བཅུ་དྲུག་མཐའ།།བདུན་པ་ཡི ་ནི ་གཉིས་པ་

ལ།།དབྱངས་ཡིག་བཞི་པ་དང་ལྡན་ཞིང་།� །གསུམ་པ་ཡི་ནི་དང་པོ་ལ།� །འོག་ཏུ་མེ་

ཡི་ས་བོན་གདགས།� །མངའ་བདག་བཅུ་དྲུག་མཐའ་མ་སྟེ།� །དྲུག་པ་ཡི་ནི་བཞི་པ་

ལ།� །དབྱངས་ཡིག་གསུམ་པ་དང་ལྡན་པ།� །དང་པོ་ཡི་ཡང་དང་པོ་དང་།།དབྱངས་

ཡིག་བདུན་པ་དང་ལྡན་པ།� །འོག་ཏུ་མེ་ཡི་ས་བོན་སྦྱིན།� །བཞི་པ་ཡི་ནི་དང་པོ་

ལ།།དབྱངས་ཡིག་གཉིས་པ་དང་ལྡན་པ།�།བཞི་པ་ཡི་ནི་ལྔ་པ་ནི།�།མཁས་པ་ཡིས་

ནི་ལན་གཉིས་བརྗོད།�།དང་པོར་རྣམ་པར་སྣང་མཛད་སྦྱིན།�།ཡ་ཚོགས་བརྒྱད་པའི་

ས་བོན་ལ།� །དབྱངས་ཡིག་དྲུག་པ་དང་ལྡན་ལ།� །སྤྱི་བོ་རུ་ནི་ཐིག་ལེས་བརྒྱན།།ལྔ་

པ་ཡི་ནི་གཉིས་པ་དང་།� །གསུམ་པ་ཡི་ནི་དང་པོའ།ོ� །འདི་ནི་སྔགས་ཀྱི་རྒྱལ་པོ་

སྟེ།།མ་ཧེའི་གདོང་ཅན་སྦྱོར་བ་ཡིན།�།ཐམས་ཅད་ལས་ནི་བྱེད་པའོ།�།

ལས་ཀྱི་སྔགས་སུ་གྲགས་པ་སྟེ།� །སུམ་འབུམ་བཟླས་ན་ལས་ཀུན་

བྱེད།།དྲུག་པ་ཡི་ནི་དང་པོ་དང།� །ལྔ་པ་ཡི་ཡང་ལྔ་པ་ལ།� །དབྱངས་ཡིག་གཉིས་པ་

དང་ལྡན་པ།� །བཞི་པ་ཡི་ནི་དང་པོ་སྟེ།� །དེ་ཡི་ལྔ་པ་ཀླད་དུ་གཞག� །དང་པོ་ཡི་ནི་

དང་པོ་དང་།� །དང་པོར་རྣམ་པར་སྣང་མཛད་སྦྱིན།� །ཡ་ཚོགས་བརྒྱད་པའི་ས་བོན་

ལ།� །དབྱངས་ཡིག་དྲུག་པ་དང་ལྡན་ལ།� །སྤྱི་བོ་རུ་ནི་ཐིག་ལེས་བརྒྱན།� །ལྔ་པ་ཡི་

ནི་གཉིས་པ་དང་།།གསུམ་པ་ཡི་ནི་དང་པོའ།ོ� །འདི་ནི་མ་ཧེ་གདོང་ཅན་གྱི།� །སྙིང་

པོའ་ིསྔགས་སུ་རབ་ཏུ་གྲགས།།ཡི་གེ་རེ་རེ་འབུམ་བཟླས་ན།� །འཇིག་རྟེན་གསུམ་

གྱི་ལས་ནི་གང་།� །ཅི་ཡང་རུང་བ་ཐམས་ཅད་བྱེད།� །སྔགས་བཏུ་བའི་ཆོ་གའི་དུས་

འདིར་མཆོད་པར་བྱའོ།� །འདི་ནི་འཇམ་དཔལ་ཞེས་བྱ་བ་དཔལ་རྡོ་རྗེ་འཇིགས་བྱེད་

ཆེན་པོའ་ིརྣལ་འབྱོར་གྱི་རྒྱུད་ལས་སྔགས་བཏུ་བ་བསྟན་པའི་རྟོག་པ་སྟེ་གསུམ་

པའོ།།�།།

དེ་ནས་རྡོ་རྗེ་འཇིགས་བྱེད་ཀྱི་སྒྲུབ་པ་ཡང་དག་པར་བཤད་དེ།�ཆོས་ཐམས་

ཅད་ལ་བདག་མེད་པ་སྔོན་དུ་འགྲོ་བས་ལྷར་དམིགས་པར་བྱ་སྟེ།� དང་པོར་རེ་ཞིག་

རང་བཞིན་གྱིས་དག་པའི་སྔགས་བརྗོད་པས།� ཆོས་ཐམས་ཅད་བདག་མེད་པའི་

ངོ་བོར་བྱས་ནས་ནམ་མཁའི་དཀྱིལ་དུ་ཡྃ་གི་རྣམ་པ་ལས་གྲུབ་པའི་རླུང་གི་དཀྱིལ་

འཁོར་མདོག་དུ་བའི་རྣམ་པ་བསམ་མོ།� དེའི་སྟེང་དུ་དང་པོའ་ིདབྱངས་ཡིག་ལས་

གྱུར་པའི་ཟླ་བའི་དཀྱིལ་འཁོར་དམིགས་ཏེ།� དེའི་སྟེང་དུ་དྷཱིཿའི་རྣམ་པ་ལས་འཇམ་

དཔལ་གཞོན་ནུའི་གཟུགས་སུ་གྱུར་པར་བསམ་པར་བྱའོ།� །དེར་ཨའི་རྣམ་པ་ལས་

གྲུབ་པའི་ཉི་མའི་དཀྱིལ་འཁོར་བསམ་སྟེ།� ཉི་མའི་དཀྱིལ་འཁོར་དེ་ལས་འོད་ཟེར་

འཕྲོས་པས་ཕྱོགས་བཅུ་ན་བཞུགས་པའི་དེ་བཞིན་གཤེགས་པ་རྣམས་དང་བྱང་

ཆུབ་སེམས་དཔའ་དང་རིག་པའི་ལྷ་མོ་དང་ཁྲོ་བོ་ལ་སོགས་པ་ཤིན་ཏུ་བསྐུལ་ཏེ།�

ཡང་འོངས་ནས་ཉི་མའི་དཀྱིལ་འཁོར་ལ་བཞུགས་པར་བསམ་མོ།།

དེ་ནས་ཡང་འཇམ་དཔལ་དང་དེ་བཞིན་གཤེགས་པ་ལ་སོགས་པ་དེ་རྣམས་

གཅིག་ཏུ་གྱུར་ནས།� ཉི་མའི་དཀྱིལ་འཁོར་དུ་བསམ་པར་བྱའོ།� །འོད་ཟེར་འབར་

བའི་རྣམ་པས་དཔག་ཚད་སྟོང་ཕྲག་བརྒྱར་ཁྱབ་པར་གསལ་བར་བྱའོ།� །དེའི་སྟེང་

དུ་ཧཱུྃ་མདོག་ནག་པོ་འོད་ཟེར་ལྔ་དང་ཡང་དག་པར་ལྡན་པར་བསམ་སྟེ།� ཧཱུྃ་དེ་ལས་

འོད་ཟེར་གྱི་རྣམ་པར་འཕྲོས་པས་སྔོན་དུ་གསུངས་པ་བཞིན་དུ་ཡང་ཞུགས་ཏེ།� ཡི་

གེ་དེ་ལས་རྡོ་རྗེ་ཆེན་པོ་རྣམ་པར་གདེངས་པ་ཁ་དོག་ནག་པོ་འོད་ཟེར་ལྔ་དང་ལྡན་

པ་རྣམ་པར་དམིགས་པར་བྱ་སྟེ།� རྡོ་རྗེ་དེ་ལས་ཕྲ་མོའ་ིརྣམ་པ་སངས་རྒྱས་དང་བྱང་

ཆུབ་སེམས་དཔའ་དང་ཁྲོ་བོ་དང་རིག་པའི་ལྷ་མོས་ནམ་མཁའ་ཏིལ་གྱི་གང་བུ་ལྟར་

གང་བ་ཉི་མ་ལ་གནས་པ་རྣམ་པར་བསམ་པར་བྱའོ།� །དེ་སངས་རྒྱས་ལ་སོགས་

པ་རྣམས་ཀྱིས་ནི་སེམས་ཅན་ཡོངས་སུ་སྨིན་པར་བཏུལ་ནས་བྱང་ཆུབ་ལ་རབ་ཏུ་

བཀོད་དེ།� ཡང་དེ་ཉིད་ལྷན་ཅིག་ཏུ་བསྡུས་ནས་རྡོ་རྗེའི་གཟུགས་བརྙན་ལ་རབ་ཏུ་

ཞུགས་པར་བསམ་མོ།� །རྡོ་རྗེའི་གཟུགས་དེ་ཉིད་ཞལ་དགུ་པ།� མ་ཧེའི་གདོང་ཅན་

འཇིག་པའི་དུས་ཀྱི་མེ་ལྟར་འབར་བའི་རྡོ་རྗེ་འཇིགས་བྱེད་ཆེན་པོ་ཁམས་གསུམ་ཟ་

བར་ནུས་པ།� ཞལ་གཙིགས་པ།� ཧ་ཧ་ཞེས་ལྗགས་འདྲིལ་བ།� རྣམ་པར་གཙིགས་

པའི་ཁྲོ་གཉེར་འཇིགས་པ།� ཁྲོ་གཉེར་གྱི་འགྲམ་ནས་སྨིན་མ་དང་སྤྱན་འཇིགས་པ་

ཆེན་པོའ་ིདུས་ལྟར་ཁྲོ་བ་སྒྲ་སྒྲོགས་པ།� མིའི་ཁྲག་དང་ཚིལ་དང་ཞག་དང་རྐང་ཟ་བ།�

འཇིག་རྟེན་དང་འཇིག་རྟེན་ལས་འདས་པའི་ལྷ་ལ་སོགས་པ་ལ་སྡིགས་མཛུབ་བྱེད་

པ།�བརྒྱ་བྱིན་དང་ཚངས་པ་དང་དབང་ཕྱུག་ཆེན་པོ་དང་ཁྱབ་འཇུག་དང་གནོད་སྦྱིན་

ལ་སོགས་པ་ཟ་བ།� ཐོད་པ་གཙིགས་པའི་རྩེ་མོ་འཇིགས་སུ་རུང་བའི་ཐོད་པས་ཐོང་

བྱས་པ།� འཇིགས་པ་ཆེན་པོ་ཅན།� ཕཊ་ཅེས་སྒྲ་སྒྲོགས་ཤིང་ཐོད་པའི་འཕྱང་འཕྲུལ་

གྱི་རྒྱན་གྱིས་བརྒྱན་པ་ཞབས་བཅུ་དྲུག་པ།� གཅེར་བུའི་གཟུགས་མཚན་མ་གྱེན་དུ་

འགྲེང་བ།� གཡོན་བརྐྱང་བ།� གསུས་པ་ཆེ་བ།� སྐྲ་གྱེན་དུ་བརྫེས་པ།� འཇིགས་པ་

ཆེན་པོར་བྱེད་པ།�ཕེཾ་ཅེས་སྒྲ་སྒྲོགས་པ།�ཕྱག་སུམ་ཅུ་རྩ་བཞི་དང་ལྡན་པ།�གླང་པོ་

ཆེའི་པགས་པ་རློན་པ་འཛིན་པ།�དཔལ་རྡོ་རྗེ་འཇིགས་བྱེད་ཆེན་པོ།�མ་ཧེའི་གདོང་

ཅན་རྣམ་པར་བསམ་པར་བྱ་སྟེ།� དེ་ལྟར་ཤིན་ཏུ་བསམ་པ་བརྟན་པར་བྱས་ཏེ།� དེ་

ཁོ་ན་ཉིད་ཀྱི་སྦྱོར་བ་ལ་ཤིན་ཏུ་མཉམ་པར་གཞག་པའི་སྔགས་པས་རྟག་ཏུ་བསྒོམ་

པར་བྱ་སྟེ།�གཡས་དང་པོ་གྲི་གུག�།གཉིས་པ་ན་མཚོན་རྩེ་གཅིག་པ།�གསུམ་པ་ན་

གཏུན་ཤིང་།�བཞི་པ་ན་ཆུ་གྲི།�ལྔ་པ་ན་རྡོ་རྗེ་རྩེ་གཅིག་པ།�དྲུག་པ་ན་སྟ་རེ།�བདུན་

པ་ན་མདུང་ཐུང་།� བརྒྱད་པ་ན་མདའ།� དགུ་པ་ན་ལྕགས་ཀྱུ།� བཅུ་པ་ན་དབྱིག་ཐོ།�

བཅུ་གཅིག་པ་ན་ཁ་ཊྭཱྃ་ག� །བཅུ་གཉིས་པ་ན་འཁོར་ལོ།� བཅུ་གསུམ་པ་ན་རྡོ་རྗེ།�

བཅུ་བཞི་པ་ན་རྡོ་རྗེ་ཐོ་བ།�བཅྭ་ལྔ་པ་ན་རལ་གྲི།�བཅུ་དྲུག་པ་ན་ཅང་ཏེའུའོ།།གཡོན་

པའི་དང་པོ་ན་ཐོད་པ།�གཉིས་པ་ན་མགོ་བོ།� གསུམ་པ་ན་ཕུབ།� བཞི་པ་ན་རྐང་པ།�

ལྔ་པ་ན་ཞགས་པ།� དྲུག་པ་ན་གཞུ།� བདུན་པ་ན་རྒྱུ་མ།� བརྒྱད་པ་ན་དྲིལ་བུ།� དགུ་

པ་ན་ལག་པ།� བཅུ་པ་ན་དུར་ཁྲོད་ཀྱི་རས།� བཅུ་གཅིག་པ་ན་སྐྱེས་བུ་གསལ་ཤིང་

ལ་བཙུགས་པ།� བཅུ་གཉིས་པ་ན་མེ་ཐབ།� བཅུ་གསུམ་པ་ན་ཐོད་ཚལ།� བཅུ་བཞི་

པས་སྡིགས་མཛུབ།� བཅྭ་ལྔ་པ་ན་འཕན་རྩེ་གསུམ་པ།� བཅུ་དྲུག་པ་ན་རླུང་གིས་

ཕྱར་བའི་དུར་ཁྲོད་ཀྱི་རས།� ཕྱག་གཉིས་ཀྱིས་གླང་པོ་ཆེའི་པགས་པ་རློན་པ་འཛིན་

པའོ།།ཞབས་གཡས་པའི་དང་པོས་མི།� གཉིས་པས་མ་ཧེ།� གསུམ་པས་གླང་།�

བཞི་པས་བོང་བུ།�ལྔ་པས་རྔ་མོ།� དྲུག་པས་ཁྱི།� བདུན་པས་ལུག� །བརྒྱད་པས་ཝ།�

ཞབས་གཡས་པས་འདི་དག་ལ་ཞོན་པའོ།� །ཞབས་གཡོན་པའི་དང་པོས་བྱ་རྒོད།�

གཉིས་པས་འུག་པ།�གསུམ་པས་བྱ་རོག�།བཞི་པས་ནེ་ཙོ།�ལྔ་པས་ཁྲ།�དྲུག་པས་

ཁྱུང་ཆེན་པོ།� བདུན་པས་རི་སྐེགས།� བརྒྱད་པས་བཞད།� ཞབས་གཡོན་པས་འདི་

དག་མནན་པའོ།� །དཔལ་འཇིགས་བྱེད་ཆེན་པོའ་ིདང་པོའ་ིཞལ་ནི་རབ་ཏུ་གནག་

པ་མ་ཧེའི་རྣམ་པ་ཤིན་ཏུ་ཁྲོས་པ་ཅན།� རྭ་གཡས་ཀྱི་ཞལ་གསུམ་ལ་དང་པོ་སྔོན་

པོ།� གཉིས་པ་དམར་པོ།� གསུམ་པ་སེར་པོ་སྟེ།� མངའ་བདག་གི་ཞལ་གསུམ་ཤིན་

ཏུ་ཁྲོས་པ།� རྭ་གཡོན་པར་ཞལ་གསུམ་ལ།� དང་པོ་དཀར་པོ།� གཉིས་པ་དུད་ཁ།�

གསུམ་པ་ནག་པོ་རབ་ཏུ་ཁྲོས་པ།�གཙིགས་པའི་ཞལ་རབ་ཏུ་བསམ་པར་བྱའོ།�།རྭ་

གཉིས་ཀྱི་བར་དུ་དབུས་ཀྱི་ཞལ་དམར་པོ་རབ་ཏུ་འཇིགས་པ་ཞལ་ནས་ཁྲག་འཛག་

པ་བསམ་པར་བྱའོ།� །སྟེང་དུ་འཇམ་དཔལ་གྱི་ཞལ་ཅུང་ཟད་སེར་བ་ཡུད་ཙམ་ཁྲོ་བ་

བྱིས་པའི་རྒྱན་གྱིས་བརྒྱན་པ།�སྤྱི་བོར་རལ་པ་ལྔ་དང་ལྡན་པ་རྣམ་པར་བསམས་ཏེ།�

ཞལ་རྣམས་ཐམས་ཅད་སྤྱན་གསུམ་པར་བསྒོམ་སྟེ།� འདི་ལྟར་བདག་ཉིད་རྟག་ཏུ་རྩེ་

གཅིག་ཏུ་དམིགས་སོ།།

དེ་ཉིད་དཔལ་རྡོ་རྗེ་འཇིགས་བྱེད་ཆེན་པོ་མ་ཧེའི་གདོང་ཅན་དེ་བདག་ཉིད་

ཡིན་པར་བསྒོམས་ནས།� དཔའ་བོའ་ིགནས་ལ་གནས་པའི་རྣལ་འབྱོར་པས་དེ་ནས་

ཕྱི་ནས་སྔགས་བཟླ་བར་བྱ་སྟེ།�བཟླས་པའི་དུས་སུ་རང་གི་སྙིང་གར་ཉི་མའི་དཀྱིལ་

འཁོར་བསམས་ཏེ།� དེའི་སྟེང་དུ་རང་གི་སྔགས་ཀྱི་ཡི་གེ་དགོད་པར་བྱའོ།� །འབར་

བ་དང་ཕྱི་ནས་མ་ཡེངས་པའི་ཡིད་ཀྱིས་བཟླས་པ་བྱའོ།�།སྦྱོར་བ་འདི་ལ་གནས་པའི་

སྔགས་པ་ཡིས།� །རྟག་ཏུ་འཇིགས་བྱེད་ལས་ཀུན་བྱ།� །དུར་ཁྲོད་གནས་ལ་བསྒོམ་

བྱ་ཞིང་།� །རྟག་ཏུ་བདུད་རྩི་ལྔ་རྣམས་བཟའ།� །དེ་ཡིས་བསྒྲུབ་ལས་བསྒྲུབ་གཞན་

མེད།� །གཞན་ཡང་མར་མེ་ཆེ་ཟ་ཞིང་།� །མཚན་མོ་རྒྱུ་བའི་རྣལ་འབྱོར་པས།།སུམ་

འབུམ་རྩ་བའི་སྔགས་བཟླས་བྱ།� །འདི་ཟློས་པ་ཡི་སྔགས་པ་ཡིས།� །ཐམས་ཅད་

ལས་ནི་བྱེད་པར་འགྱུར།� །འདི་ནི་འཇམ་དཔལ་ཞེས་བྱ་བ་དཔལ་རྡོ་རྗེ་འཇིགས་

བྱེད་ཆེན་པོའ་ིརྒྱུད་ལས་བསྒོམ་པའི་རྟོག་པ་སྟེ་བཞི་པའོ།།�།།

དེ་ནས་དཔལ་འཇིགས་བྱེད་ཆེན་པོས་བསྟན་པའི་བྲིས་སྐུའི་ཆོ་ག་རབ་ཏུ་

གསུངས་པ།� དཔའ་བོའ་ིརས་སམ།� རོ་ལ་བཀབ་པའི་རས་སམ།� མེ་ཏོག་ཅན་གྱི་

རས་སམ།�བུ་སྐྱེས་པའི་རས་སམ།�དེ་མ་རྙེད་ན།�རས་གང་ཡང་རུང་བ་ལ།�རི་མོ་

མཁན་བཟང་པོ་རྣམ་རྟོག་མེད་པ།�མི་ཁྲོ་བ།�གཙང་བ།�མཁས་པ།�ཡིད་གཞུངས་པ།�

དད་པ་དང་ལྡན་པ།�བརྩེ་བ་ཅན།�སྲེད་པ་དང་བྲལ་བ།�འདི་ལྟར་ཡོན་ཏན་དང་ལྡན་

པའོ།�།དེ་ལྟ་བུའི་རི་མོ་མཁན་གྱི་ལག་པས་དཔའ་བོའ་ིརས་ལ་བྲི་བར་བྱའོ།།གལ་ཏེ་

དངོས་གྲུབ་འདོད་པས་དཔའ་བོའ་ིཡོན་སྦྱིན་ནོ།� །དེལ་ཆོ་ག་ནི་གསང་བའི་གནས་

སུ་གནས་ལ།�ཤིན་ཏུ་མཉམ་པར་གཞག་པས་བྲི་བར་བྱ་སྟེ།�རི་མོ་མཁན་དང་སྒྲུབ་

པ་པོས་མཐོང་བ་ལས།� འཇིག་རྟེན་པ་གཞན་གྱིས་མི་མཐོང་བར་བྲི་བར་བྱ་སྟེ།�

ཞབས་བཅུ་དྲུག་པ།� ཕྱག་སུམ་ཅུ་རྩ་བཞི་པ།� ཞལ་དགུ་པ།� གཅེར་བུ་ཁ་དོག་ནག་

པོ་གཡོན་བརྐྱང་བ།� འཇིགས་པ་ཆེན་པོ་ཡང་འཇིགས་པར་བྱེད་པའི་རྣམ་པ་ཅན།�

མཚན་མ་གྱེན་དུ་འགྲེང་བའི་ཐང་ཀ་བྲི་བར་བྱའོ།།

ཞལ་དང་པོ་མ་ཧེ།�རྭའི་གཡས་སུ་ཞལ་གསུམ་པ་སྟེ།�སྔོན་པོ་དང་།�དམར་

པོ་དང་སེར་པོ་ཤིན་ཏུ་ཁྲོས་པ་བྲི་བར་བྱའོ།�།གཡོན་དུ་དཀར་པོ་དང་།�དུད་ཁ་དང།�

ནག་པོའ།ོ� །དེ་གཉིས་ཀྱི་དབུས་སུ་རབ་ཏུ་དམར་བ་བྲི་བར་བྱའོ།� །དེའི་སྟེང་དུ་

འཇམ་དཔལ་གྱི་ཞལ་སེར་པོ་ཅུང་ཟད་ཁྲོ་བ་བྲི་བར་བྱའོ།།

ཕྱག་གཡས་པར་གྲི་གུག་དང་།�མཚོན་རྩེ་གཅིག་པ་དང་།�གཏུན་ཤིང་དང་།�

ཆུ་གྲི་དང་།�རྡོ་རྗེ་རྩེ་གཅིག་པ་དང་།�སྟ་རེ་དང་།�མདུང་དང་།�མདའ་དང་།�ལྕགས་

ཀྱུ་དང་།�དབྱིག་ཐོ་དང་།�ཁ་ཊྭཱྃ་ག་དང་།�འཁོར་ལོ་དང་།�རྡོ་རྗེ་དང་།�རྡོ་རྗེ་ཐོ་བ་དང།�

རལ་གྲི་དང་།�ཅང་ཏེའུའོ།�།ཕྱག་གཡོན་པ་ན་ཐོད་པ་དང་།�མགོ་བོ་དང་།�ཕུབ་དང།�

རྐང་པ་དང་།�ཞགས་པ་དང་།�གཞུ་དང་།�རྒྱུ་མ་དང་།�དྲིལ་བུ་དང་།�ལག་པ་དང་།�

དུར་ཁྲོད་ཀྱི་རས་དང་།�སྐྱེས་བུ་གསལ་ཤིང་གིས་ཕུག་པ་དང་།�མེ་ཐབ་དང་།�ཐོད་

ཚལ་དང་།� སྡིགས་མཛུབ་དང་།� འཕན་རྩེ་གསུམ་པ་དང་།� རླུང་གིས་བསྐྱོད་པའི་

རས་སོ།�།ཕྱག་གཉིས་ཀྱིས་གླང་པོ་ཆེའི་པགས་པ་རློན་པ་འཛིན་པ་བྲིའོ།།

ཞབས་གཡས་པས་མི་དང་།� མ་ཧེ་དང་།� གླང་དང་།� བོང་བུ་དང་།� རྔ་མོ་

དང།�ཁྱི་དང་།�ལུག་དང་།�ཝ་རྣམས་སོ།� །ཞབས་གཡོན་པས་བྱ་རྒོད་དང་།�འུག་

པ་དང་།�བྱ་རོག་དང་།�ནེ་ཙོ་དང་།�ཁྲ་དང་།�བྱ་ཆེན་དང་།�རི་སྐེགས་དང་།�བཞད་

རྣམས་སོ།� འདི་ལྟ་བུར་འདུག་པའི་རྡོ་རྗེ་འཇིགས་བྱེད་ཆེན་པོ་བྲི་བར་བྱའོ།� །དེའི་

འོག་ཏུ་དུར་ཁྲོད་ཆེན་པོ་ཡང་བྲི་བར་བྱའོ།� །འཇིགས་པ་ཆེན་པོ་བྱེད་པ།� སྲིན་པོ་

དང་།� ཞིང་སྐྱོང་བ་དང་།� རོ་ལངས་དང་ལྡན་པ་སྐྱེས་བུ་མདུང་རྩེར་བཙུགས་པའི་

གཟུགས་དེར་མཐོང་བར་བྱའོ།� །ནྱ་གྲོ་དྷའི་ཤིང་དག་གི་སྟེང་དུ་སྐྱེས་བུ་འཕྱང་བ་བྲི་

བར་བྱ།�སྐྱེས་བུ་བསྲེགས་བཞིན་པ་ཡང་བྲི།�མདུང་གིས་ཕུག་པའི་སྐྱེས་བུ་ཡང་བྲི།�

བྱ་སྣ་ཚོགས་དང་།�བྱ་རོག་དང་།�ཁྱི་དང་།�ཅེ་སྤྱང་དག་ཧ་ཧ་འབྱིན་པ་བྲི།�སྒྲུབ་པ་

པོ་རྣམས་ཀྱང་བྲི་སྟེ།� བཅོམ་ལྡན་འདས་ལ་རྩེ་གཅིག་ཏུ་ལྟ་བ་གཅེར་བུ་སྐྲ་བཤིག་

པ།� ཕྱག་རྒྱ་ལྔས་བརྒྱན་པ།� ཅང་ཏེའུ་དང་།� ཐོད་པ་དང་།� ཁ་ཏྭཱྃ་ག་འཛིན་པ།� ཐོད་

པས་སྤྱི་བོར་བརྒྱན་པ་དགོད་ཅིང་དུར་ཁྲོད་དེར་འཇུག་པ་བྲི།� འདི་ནི་གསང་བའི་

བྲིས་སྐུ་སྟེ།� གནས་གཅིག་ཏུ་ལེགས་པར་གཞག་ལ་ཤ་ཆེན་གྱི་སྤོས་དབུལ།� དེའི་

མདུན་དུ་དུང་ཆེན་གྱི་ཕྲེང་བས་བཟླས་པ་བྱ།� སྔགས་པ་མཉམ་པར་གཞག་པས་

དུས་གསུམ་དུ་འབད་ལ་བྲིས་སྐུ་བསྲུང་ངོ་།� །གཞན་གང་ཡང་མི་གཞག་གོ་གཞན་

གང་གི་མདུན་དུ་ཡང་མི་དགྲམ་མོ།� །ཀློག་པ་དང་།� བཏུང་བ་དང་།� བཟའ་བ་དང་།�

སྟོན་མོ་ནི་ཤ་ཆེན་རྟག་ཏུ་མཚན་མ་བཟའོ།� །གལ་ཏེ་མཆོག་གི་དངོས་གྲུབ་འདོད་

ན་དུས་གསུམ་དུ་རྣམ་པར་སྣང་མཛད་དང་ཁྲག་གི་སྤོས་བྲིས་སྐུའི་མདུན་དུ་དབུལ་

ལོ།།འདི་ནི་འཇམ་དཔལ་ཞེས་བྱ་བ།�རྡོ་རྗེ་འཇིགས་བྱེད་ཆེན་པོ་རྣལ་འབྱོར་ཀྱི་རྒྱུད་

ལས་བྲིས་སྐུའི་ཆོ་གའི་རྟོག་པ་སྟེ་ལྔ་པའོ།།�།།

དེ་ནས་སྦྱིན་སྲེག་གི་ལས་ཀྱི་ཆོ་ག་གསུངས་པ།� ཇི་ལྟར་སྔོན་གྱི་རིམ་པ་

སྟེ།� དང་པོར་རེ་ཞིག་སྔགས་པ་དབེན་པའི་གནས་སུ་ཕྱིན་ལ།� མཚན་ཕྱེད་ན་སྦྱིན་

སྲེག་གི་ལས་ཀུན་བྱས་ཏེ།� གོང་དུ་གསུངས་པའི་ལྷའི་རྣལ་འབྱོར་ལ་གནས་པས་

ལས་ཐམས་ཅད་བྱའོ།� །དེ་ལ་ལས་ནི་འདི་རྣམས་ཡིན་ནོ།� །གལ་ཏེ་གསད་པར་

འདོད་ན་དེར་མིའི་རུས་པ་དང་།� རྣམ་པར་སྣང་མཛད་དང་།� བོང་བུའི་སྦངས་དང།�

ཁྱིའི་སྦངས་དང་།�ཚེར་མ་དང་།�སྐྲ་དང།�སེན་མོ་དང་།�དེ་དག་ཐམས་ཅད་ཚ་བའི་

མར་ཁུས་སྦྲུས་ལ།� མ་ཧེའི་ཞལ་གྱི་སྦྱོར་བས་ཤིན་ཏུ་མཉམ་པར་གཞག་ལ།� ཁ་

ལྷོར་བལྟས་ཏེ་རོ་བསྲེགས་པའི་མེ་ལ་གོང་གི་མིང་དང་བཅས་པར་བརྒྱ་རྩ་བརྒྱད་

བསྲེགས་ན་ཐེ་ཚོམ་མེད་པར་དེ་ཞག་གསུམ་གྱིས་འཆིའོ།� །ཡང་ན་ཕྱོགས་གཅིག་

ཏུ་གནས་ལ་མེ་ཐབ་གྲུ་གསུམ་བྱས་ནས།� དེར་སྔོན་དུ་གསུངས་པའི་རྫས་ཀྱིས་

གཏུམ་པོའ་ིམེ་ལ་སྦྱིན་སྲེག་བྱ་སྟེ།� སྦྱོར་བ་དེས་ནི་ལས་དེ་ཉིད་འགྲུབ་བོ།� །དེ་ནས་

དབྲལ་བར་འདོད་ན་བྱ་རོག་དང་།� འུག་པ་དང་།� རྨ་བྱ་དང་།� སྦྲུལ་དང་།� སྐྲ་དང།�

འབྲས་ཕུབ་དང་།� མ་ཧེ་དང་།� རྟའི་ཤ་དང་།� ལྷན་ཅིག་ཏུ་གང་གི་མིང་དང་བཅས་

པར་ཡི་གེ་བཅུ་པའི་སྔགས་ཀྱིས་དུར་ཁྲོད་ཀྱི་མེ་ལ་བསྲེགས་ན་དེས་འབྲལ་བར་

འགྱུར་རོ།�།ཡང་ན་དུར་ཁྲོད་ཀྱི་ཤིང་ལ་གཏུམ་པོའ་ིམེ་རབ་ཏུ་སྦར་ལ་ཁྱིམ་དུ་གནས་

ཏེ།� གོང་གི་རྫས་དེ་བསྲེགས་ན།� རྡོ་རྗེ་འཛིན་པ་ལྟ་བུ་ཡང་ཉི་མ་བདུན་གྱིས་འབྲལ་

ལོ།� །དེ་ནས་བསྐྲད་པར་འདོད་ན་བྱ་རོག་གི་ཤ་དང་།� རྔ་མོའ་ིརྟུག་པ་དང་ལྷན་ཅིག་

ཏུ་ཆང་དང་ཡང་དག་པར་ལྡན་པ་རླུང་གི་དཀྱིལ་འཁོར་གྱི་དབུས་སུ་དུར་ཁྲོད་ཀྱི་

ཤིང་ལ་མེ་རབ་ཏུ་སྦར་ལ།� གཅེར་བུ་སྐྲ་བཤིག་པར་བསྒྱུར་ནས།� ཁ་ལྷོ་ཕྱོགས་སུ་

བལྟས་ཏེ།� གཤིན་རྗེའི་སྔགས་ཀྱིས་ཆེ་གེ་མོའ་ིམིང་དང་བཅས་པར་ལག་པ་གཡོན་

པས་སྦྱིན་སྲེག་སྟོང་བྱས་ན་སྐྲོད་པ་ལས་གཞན་དུ་མ་ཡིན་ནོ།� །དེ་ནས་རེངས་པར་

འདོད་ན།�བ་བླ་དང་།�ཡུང་བ་དང་།�ལྡོང་རོས་དང་།�གི་ཝང་དང་བཅས་པས་དཀྱིལ་

འཁོར་གྲུ་བཞི་པ་བྱས་ལ་ཁ་བྱང་དུ་བལྟས་ཏེ་ལས་ཀྱི་རྗེས་སུ་འབྲང་བའི་སྦྱོར་བ་

དམིགས་ནས།�གང་གི་མིང་དང་བཅས་པར་སྦྱིན་སྲེག་བྱས་ན།�དེ་ཉི་མ་བདུན་གྱིས་

རེངས་པར་འགྱུར་རོ།།

དེ་ནས་གྲོང་བསྐྲད་པར་འདོད་ན།�ནི་མ་པའི་ཤིང་ལ་མེ་རབ་ཏུ་སྦར་ལ།�ཁྱིའི་

ཤ་དང་།�སྦལ་པའི་ཤ་དང་།�ཁྱིམ་བྱའི་ཤ་དང་།�རྔ་མོའ་ིརྟུག་པ་དང་།�བྱི་ལའི་ཁྲག་

གཅིག་ཏུ་སྦྲུས་ལ།�གཤིན་རྗེའི་སྦྱོར་བ་ལ་གནས་པས།�གྲོང་གི་མིང་དང་བཅས་པར་

ཡི་གེ་བཅུ་པའི་སྔགས་ཀྱིས་རླུང་གི་དཀྱིལ་འཁོར་གྱི་དབུས་སུ་སྦྱིན་སྲེག་སྟོང་ཕྲག་

བཅུ་བྱས་ན་གྲོང་སྐྲོད་པར་འགྱུར་རོ།� །ལས་དེ་རྣམས་ནི་ཤིན་ཏུ་ཡང་མཉམ་པར་

བཞག་པས་བྱ་སྟེ།� གཞན་དུ་ན་སྔགས་པ་རང་ཉིད་ལ་འབབ་པར་འགྱུར་རོ།།གཞན་

གང་ལ་ཡང་མི་བསྟན་ནོ།� །དེ་ནས་བུ་མོ་རེངས་པར་འདོད་ན།�ཚེར་མ་དང་།� དུག་

དང་།� སྐེ་ཚེ་དང་བཅས་པར་རང་གི་ཁྲག་གིས་སྦྲུས་ནས།� ཡི་གེ་བཅུ་པའི་སྔགས་

དང་བཅས་པར་བུ་མོ་རེངས་པར་གྱུར་ཅིག་ཅེས་དུར་ཁྲོད་ཀྱི་མེ་ལ་སྦྱིན་སྲེག་སྟོང་

བྱས་ན་རེངས་པ་ལས་གཞན་མ་ཡིན་ནོ།� །དེ་ནས་ཞི་བར་བྱ་བར་འདོད་ན།� མར་

དང་།� སྦྲང་རྩི་དང་།� འོ་མ་དང་།� དཱུར་བ་དང་བཅས་པར་བ་ལ་ཤའི་ཤིང་ལ་མེ་རབ་

ཏུ་སྦར་ན་ཞི་བར་འདོད་པར་དམིགས་ནས་ཡུལ་གྱི་ཤར་ཕྱོགས་སུ་ཁ་བལྟས་ཏེ་

གནས་པས་དུས་གསུམ་དུ་སྦྱིན་སྲེག་སྟོང་རྩ་བརྒྱད་བྱས་ན་དེས་ཡུལ་ཞི་བར་བྱས་

པར་འགྱུར་རོ།།

དེ་ནས་རྒྱས་པར་འདོད་ན།� ཏིལ་དང་།� འབྲས་དང་།� ནས་དང་།� མར་དང་

བཅས་པས་ཨུ་དུམ་བཱ་རའི་ཤིང་ལ་མེ་རབ་ཏུ་སྦར་ན་ལས་ཀྱི་རྗེས་སུ་འབྲང་བའི་

ལྷའི་སྦྱོར་བ་དམིགས་ཏེ།� ཁ་བྱང་དུ་བལྟས་ནས་མཉམ་པར་བཞག་པས་ཡི་གེ་བཅུ་

པའི་སྔགས་ཀྱིས་དུས་གསུམ་དུ་སྦྱིན་སྲེག་སྟོང་བྱས་ན་རྒྱས་པར་འགྱུར་རོ།།

དེ་ནས་དགུག་པར་འདོད་ན་སྐེ་ཚེས་གཟུགས་བརྙན་བྱས་ལ།� དེ་ནས་སེང་

ལྡེང་གི་མེའི་དབུས་སུ་གཤིན་རྗེའི་སྔགས་ཀྱིས་བརྒྱ་རྩ་བརྒྱད་དུ་བསྲེགས་ན་མ་

གྲུབ་པ་ཡང་འགྲུབ་པར་འགྱུར་རོ།� །ཉི་མ་བདུན་གྱིས་གང་འདོད་པ་ཐེ་ཚོམ་མེད་

པར་འགུགས་སོ།� །དེ་ནས་སྨྱོ་བར་བྱ་བར་འདོད་ན།� བྱ་རྒོད་ཆེན་པོའ་ིཚང་དང་།�

ཤ་ཆེན་བསྲེགས་ན་སྨྱོ་བར་འགྱུར་རོ།� །དེ་ཕུབ་མའི་མེ་ལ་བསྲེགས་ན་བདེ་ལེགས་

སུ་འགྱུར་རོ།� །དེ་ནས་ནོར་ནོར་མ་ཡིན་པར་བྱ་བར་འདོད་ན།� རས་བལ་གྱི་མེ་ལ་

དྷ་དུ་རའི་འབྲས་བུ་བཅས་པར་མཚན་མོ་ཡི་གེ་བཅུ་པའི་སྔགས་བརྒྱ་རྩ་བརྒྱད་སྦྱིན་

སྲེག་བྱས་ན་ཤིན་ཏུ་ཆུད་ཟོས་པར་འགྱུར་རོ།� །ཨ་རུ་ར་བསྲེགས་ན་སླར་རྫས་དེ་

ཉིད་དུ་འགྱུར་རོ།� །རྗེ་བཙུན་གྱི་མདུན་དུ་ཤ་ཆེན་ཆང་དང་བཅས་པ་ཟླ་བ་དྲུག་ཏུ་

མཚན་མོ་སྦྱིན་སྲེག་བརྒྱ་རྩ་བརྒྱད་བྱས་ན་ཡུལ་ཐམས་ཅད་ཀྱི་བདག་པོར་འགྱུར་

རོ།� །བ་ལང་གི་ཤ་དང་ཁྲག་ཏུ་བཅས་པར་གང་གི་མིང་དང་བཅས་པར་སྦྱིན་སྲེག་

སྟོང་བྱས་ན་དེ་ཇི་སྲིད་འཚོའི་བར་དུ་བྲན་དུ་གནས་པར་ཐེ་ཚོམ་མེད་དོ།� །ཁྱི་ཤ་

རྡོ་རྗེའི་ཆུ་དང་བཅས་པར་སྐྱེས་པའི་བདག་ཉིད་ཀྱིས་མཚན་མོ་གང་གི་མིང་དང་

བཅས་པར་སྦྱིན་སྲེག་བརྒྱ་རྩ་བརྒྱད་བྱས་ན་བདག་ཉིད་ཀྱི་ནོར་དང་བཅས་པ་དབང་

དུ་འགྱུར་རོ།� །རྟའི་ཤ་རྣམ་པར་སྣང་མཛད་དང་བཅས་པ་གཤིན་རྗེའི་གཤེད་ཀྱི་

སྔགས་ཀྱིས་སྦྱིན་སྲེག་བརྒྱ་རྩ་བརྒྱད་གནས་གཅིག་ཏུ་གནས་ལ།� མཚན་མོ་རྒྱལ་

པོ་ལ་དམིགས་ནས་བྱས་ན་ཞག་བདུན་གྱིས་འཁོར་དག་བཅས་པ་དབང་དུ་འགྱུར་

རོ།�།

གླང་པོའ་ིཤ་ཁུ་བ་དང་བཅས་པས་མིའི་འཇིག་རྟེན་ཀུན་ལ་དམིགས་ལ་ཡི་

གེ་བཅུ་པའི་སྔགས་ཀྱིས་མཚན་མོ་སྦྱིན་སྲེག་སྟོང་བྱས་ན་ཞག་བདུན་གྱིས་དབང་

དུ་འགྱུར་རོ།� །ཉ་དང་།� ཤ་དང་།� ཆང་དང་བཅས་པས་འཇིགས་པ་མེད་པར་ཡི་གེ་

བཅུ་པའི་སྔགས་ཀྱིས་སྦྱིན་སྲེག་བརྒྱ་རྩ་བརྒྱད་བྱས་ན་བུད་མེད་ཐམས་ཅད་དབང་

དུ་འགྱུར་རོ།།

དེ་ནས་བསྐྲད་པར་འདོད་ན།� བྱ་རོག་གི་ཤ་མ་འདྲེས་པར་ཡི་གེ་བཅུ་པའི་

སྔགས་ཀྱིས་གང་གི་མིང་དང་བཅས་པར་སྦྱིན་སྲེག་སྟོང་བྱས་ན་ཉི་མ་བདུན་གྱིས་

རྡོ་རྗེ་འཛིན་པ་ལྟ་བུ་ཡང་རབ་ཏུ་འབྲོས་ན་ཕྲ་མོའ་ིམི་ལྟ་ཅི་སྨོས།�དེ་ནས་བྱ་རོག་གི་

ཚང་དང་འབྲས་ཀྱི་ཕུབ་མ་དང་ལྷན་ཅིག་ཏུ་དྷ་དུ་རའི་ཤིང་ལ་མེ་རབ་ཏུ་སྦར་ནས་

ཡི་གེ་བཅུ་པའི་སྔགས་གང་གི་མིང་དང་བཅས་པར་ནམ་ཕྱེད་ན་སྦྱིན་སྲེག་བྱས་ན།�

ཉི་མ་བདུན་གྱིས་སྐྲོད་པར་འགྱུར་རོ།�།དེ་ནས་དབང་དུ་བྱ་བར་འདོད་ན།�སེང་ལྡེང་

གི་མེ་ལ་ཏིལ་དང་འབྲས་དང་བུད་མེད་ཀྱི་མེ་ཏོག་དང་ལྷན་ཅིག་ཏུ་རྡོ་རྗེའི་ཆུ་དང་

བསྲེས་ཏེ།� རྣལ་འབྱོར་གྱི་གཟུགས་དམར་པོ་དམིགས་ནས་ཁ་ནུབ་ཏུ་བལྟས་ཏེ།�

ཡི་གེ་བཅུ་པ་གང་གི་མིང་དང་བཅས་པར་སྔགས་པས་བསྲེགས་ན།� ཉི་མ་བདུན་

གྱིས་དབང་དུ་འདུས་ཏེ།� དེ་ཇི་སྲིད་འཚོའི་བར་དུ་མི་འབྲལ་ལོ།� །དེ་ནས་འགུགས་

པར་འདོད་ན།� བདུད་རྩི་ལྔ་མར་དང་བཅས་པར་སེང་ལྡེང་གི་མེ་ལ་གང་གི་མིང་

དང་བཅས་པར་སྦྱིན་སྲེག་བརྒྱ་རྩ་བརྒྱད་བྱས་ན་དེ་སྐད་ཅིག་གིས་འོང་བར་འགྱུར་

རོ།།ལས་འདི་རྣམས་ནི་སྔོན་དུ་བསྙེན་པ་བྱས་པའི་སྔགས་པས་བྱའོ།།

གཞན་པས་བྱས་ན་སྔགས་པ་འཇིག་རྟེན་པས་དཔྱས་པར་འགྱུར་རོ།� །ཇི་

ལྟར་བྱེ་བྲག་མི་བྱ་སྟེ།� གང་ལ་ཡང་བྲེ་བྲག་སྦྱིན་པར་མི་བྱའོ།� །བྱེ་བྲག་ཕྱེ་ན་

སྔགས་པས་དངོས་གྲུབ་མི་འགྲུབ་བོ།� །ངས་རྒྱུད་གཞན་ལས་ཀྱང་བཤད་དེ།� །ཇི་

ལྟར་བྱེ་བྲག་མ་སྐྱེས་པ།�།དེ་བཞིན་བྱ་བའི་བྱེ་བྲག་སྨྲས།�།རྡོ་རྗེ་སེམས་དཔས་ཀྱང་

མི་འགྲུབ།� །གང་གི་མདུན་དུའང་སྔགས་པ་ཡིས།� །དེ་ཕྱིར་ལས་རྣམས་མཐོང་མི་

བྱ།།གཞན་དུའང་ལྷན་ཅིག་ཏུ་མི་བྱ།�།གལ་ཏེ་སྔགས་པས་ལས་བྱ་འདོད།�།དེ་དག་

གཅིག་པུ་ཞིག་གིས་བྱ།� །སྔགས་པ་དེ་ཡིས་ལས་ཀུན་བྱེད།� །འདི་ནི་འཇམ་དཔལ་

ཞེས་བྱ་བ།� །དཔལ་རྡོ་རྗེ་འཇིགས་བྱེད་ཀྱི་རྣལ་འབྱོར་གྱི་རྒྱུད་ལས་སྦྱིན་སྲེག་གི་

ལས་ཀྱི་ཆོ་ག་རྒྱ་ཆེ་བའི་རྟོག་པ་སྟེ་དྲུག་པའོ།།�།།

དེ་ནས་བསམ་གཏན་གྱི་ལས་ཀྱི་ཆོ་ག་ཇི་ལྟ་བུ་ཡང་དག་པར་གསུངས་

ཏེ།� བསམ་གཏན་དང་སྔགས་ཀྱི་རབ་ཏུ་སྦྱོར་བ་ལས་དགོས་པ་ཐམས་ཅད་རབ་ཏུ་

བསྒྲུབ་པར་བྱ་སྟེ།� དེའི་ཆོ་གའི་དང་པོར་རེ་ཞིག་རྣལ་འབྱོར་པ་མ་ཧེའི་གདོང་པའི་



26

སྦྱོར་བ་ལ་གནས་པའི་སྔོན་དུ་སྦྱང་བ་བྱས་པས་ལས་ཐམས་ཅད་བྱའོ།� །རེ་ཕ་ལས་

ཡོངས་སུ་གྱུར་པའི་མེའི་དཀྱིལ་འཁོར་ཀུན་ཏུ་གསལ་བར་འབར་བར་རྣམ་པར་

བསམས་ལ།�དེའི་སྟེང་དུ་བསྒྲུབ་བྱ་གཅེར་བུ་སྐྲ་བཤིག་པ།�བྲེད་པར་གྱུར་པ་བདག་

གི་མདུན་དུ་རྣམ་པར་བསམ་མོ།� །དེ་ནས་རང་གི་ལུས་ལས་ཁྲོ་བོའ་ིགཟུགས་མང་

པོ་རྣམ་པར་སྤྲོས་ཏེ།� ཁྲོ་བོ་དེ་རྣམས་ཀྱིས་རལ་གྲི་བཏབ་ཅིང་ཁྲག་འཐུང་བར་

བསམ་པར་བྱའོ།�།བསྒྲུབ་བྱ་དེའི་ཤ་ཟ་བ་དང་།�རྒྱུ་མ་དྲངས་པར་བསམ་པར་བྱའོ།།

འདི་སྐད་སྨྲ་བར་བྱ་སྟེ།� དཀོན་མཆོག་གསུམ་ལ་གནོད་པར་བྱེད་པ་དང་།�

བླ་མ་ལ་སྐུར་པ་འདེབས་པ་ལ་རྒྱོབ་ཅིག་རྒྱོབ་ཅིག� །སོད་ཅིག་སོད་ཅིག་བསམས་

པ་ཙམ་གྱིས་རྡོ་རྗེ་འཛིན་པ་ཡང་ཞག་བདུན་གྱི་འཆི་ན་ཕྲ་མོའ་ིསྲོག་ཆགས་གཞན་

ལྟ་ཅི་སྨོས།� དེ་ནས་གཞན་ཡང་བསམ་གཏན་གྱི་རབ་ཏུ་སྦྱོར་བ་འབྱུང་བ་ནི་མ་ཧེའི་

གདོང་པའི་སྦྱོར་བའི་ང་རྒྱལ་ལ་གནས་ཏེ་ལས་ཐམས་ཅད་བསྒྲུབ་པར་བྱའོ།� །མེའི་

དཀྱིལ་འཁོར་གྱི་དབུས་སུ་བསྒྲུབ་བྱ་ངུ་བར་བསམས་ལ།� དེའི་མདུན་དུ་སྲིན་པོ་

མང་པོ་བསམ་པར་བྱ་སྟེ།� སྲིན་པོ་དེ་དག་ཐ་དད་པའི་ལུས་ཅན་མ་རུངས་པ།�ཤིན་

ཏུ་གཏུམ་པར་ཤ་ཟ་བ་དང་།�ཁྲག་འཐུང་བར་རྣམ་པར་བསམ་པར་བྱའོ།།

གཞན་ཡང་རྣམ་པ་སྣ་ཚོགས་པའི་བྱ་རྣམས་ཏེ།�བྱ་རྒོད་དག་དང་།�བྱ་རོག་

དང་།�འུག་པ་དང་།�ཝ་རྣམས་དང་།�ཁྱི་རྣམས་ཀྱིས་ཤ་ཟ་བ་དང་།�ཁྲག་འཐུང་བར་

རྣམ་པར་བསམ་པར་བྱ་སྟེ།� བསམ་གཏན་འདིའི་རབ་ཏུ་སྦྱོར་བས་ཐེ་ཚོམ་མེད་

པར་འཆིའོ།� །དཔག་ཚད་བརྒྱ་ན་གནས་པའི་སྐྱེས་བུ་ཡང་སེམས་ཀྱིས་བཟུང་བས་

བསམ་གཏན་བརྩམ་མོ།� །སྔགས་པས་བསམ་གཏན་བརྟན་པར་བྱའོ།� །དེ་ནས་



27

དབྲལ་བར་འདོད་ན་མ་ཧེའི་སྙིང་གར་བསྒྲུབ་བྱ་བསམ་པར་བྱ་སྟེ།�བསྒྲུབ་བྱ་གཞན་

རྟའི་སྙིང་གར་རྣམ་པར་བསམ་པར་བྱའོ།� །རྟ་དང་མ་ཧེ་གཉིས་ཕན་ཚུན་འཐབ་པར་

བྱེད་པར་བསམ་སྟེ།�ཇི་སྲིད་དུ་རྟ་དང་མ་ཧེ་གཉིས་ཕྱེ་བར་མ་གྱུར་གྱི་བར་དུའོ།།ཕྱི་

ནས་བསྒྲུབ་བྱ་དེ་གཉིས།�རབ་ཏུ་མི་མཛའ་བར་བསམ་པར་བྱ་སྟེ།�བསམས་པ་ཙམ་

གྱིས་ཉི་མ་བདུན་གྱིས་ངེས་པར་འཐབ་པར་འགྱུར་ཏེ།�གཞན་དུ་མ་ཡིན་ནོ།།

དེ་ནས་བསྐྲད་པར་འདོད་ན་དེ་རུ་ཡྃ་ལས་ཡོངས་སུ་གྱུར་བའི་རྔ་མོ་བསམ་

པར་བྱ་སྟེ།� ཡྃ་དེའི་རྒྱབ་ཏུ་ཡྃ་གི་རྣམ་པ་ལས་གྱུར་པའི་རླུང་གི་དཀྱིལ་འཁོར་ཟླ་བ་

ཕྱེད་པའི་རྣམ་པར་བསམ་པར་བྱའོ།� །དེའི་སྟེང་དུ་བསྒྲུབ་བྱ་གཅེར་བུ་སྐྲ་བཤིག་པ།�

བྲེད་པར་གྱུར་པར་བསམ་པར་བྱ་སྟེ།� མ་ཧེའི་གདོང་ཅན་གྱི་སྦྱོར་བ་ལ་གནས་པས་

དེའི་རྒྱབ་ཏུ་གཤིན་རྗེའི་གཟུགས་ལག་པ་གཡས་པས་དབྱུག་པ་འཛིན་པ་སྐྲ་བསིལ་

བ་རྣམ་པར་བསམ་པར་བྱ་སྟེ།�རྔ་མོ་དེ་ཁ་ལྷོར་བསྟན་ལ་གཏང་ངོ་།�།དེའི་མིང་དང་

བཅས་པར་གཤིན་རྗེའི་སྔགས་བརྗོད་པས་རྣམ་པར་བསམ་པར་བྱའོ།� །རྣལ་འབྱོར་

པས་འདི་བསམས་པ་ཙམ་གྱིས་ཞག་བདུན་ན་འདི་ལྟར་རྡོ་རྗེ་འཛིན་པ་ཡང་སྐྲོད་

པར་འགྱུར་རོ།།

གཞན་ཡང་བསམ་གཏན་གྱི་རབ་ཏུ་སྦྱོར་བ་ནི་བྱ་རོག་གམ།� བྱ་རྒོད་ཀྱི་

རྒྱབ་ཏུ་བསྒྲུབ་བྱ་སྐྲ་གྲོལ་བ་གཅེར་བུ་རྣམ་པར་བསམ་མོ།� །དེའི་རྒྱབ་ཏུ་གཤིན་རྗེ་

རྣམ་པར་བསམ་པར་བྱ་སྟེ།�ལག་པ་ཐོ་བ་ཐོགས་པ་བསྒྲུབ་བྱའི་སྐྲ་བཟུང་བ་དེ་ལ་མ་

ཧེའི་གདོང་ཅན་གྱིས་བཀའ་བསྒོ་སྟེ།� ཁ་ལྷོ་རུ་བལྟས་ནས་སོང་བར་བསམ་པར་བྱ་

སྟེ།� རྩེ་གཅིག་པའི་སྦྱོར་བས་བསམ་པར་བྱས་ན།�རྩེ་གཅིག་པའི་སྦྱོར་བ་དེས་ཞག་

བདུན་གྱིས་སྐྲོད་པར་འགྱུར་རོ།� །དེ་ནས་འགུགས་པར་བྱེད་པར་འདོད་ན་ཡི་གེ་ཡྃ་

ལས་བྱུང་བའི་རླུང་གི་དཀྱིལ་འཁོར།� དེའི་སྟེང་དུ་ཨ་ལས་བྱུང་བའི་ཟླ་བའི་དཀྱིལ་

འཁོར་དེའི་སྟེང་དུ་གཤིན་རྗེའི་གཟུགས་ལྕགས་ཀྱུ་དང་ཞགས་པ་ལག་ཏུ་ཐོགས་པ་

རྣམ་པར་བསམ་མོ།།

མ་ཧེའི་གདོང་པའི་རྣལ་འབྱོར་ལ་གནས་པས་དེ་ལ་བཀའ་བསྒོ་བ།� གཤིན་

རྗེ་སོང་ལ་ཡུལ་ཆེ་གེ་མོ་ནས་བུ་མོ་ཆེ་གེ་མོ་མྱུར་བར་ཁུག་ཅིག� །དེ་སྐད་བསྐུལ་

བས་ཡྃ་གི་རྣམ་པར་བསྐྱོད་དེ་སོང་བར་རྣམ་པར་བསམ་པར་བྱའོ།� །བསམ་གཏན་

འདིའི་རབ་ཏུ་སྦྱོར་བ་ལ་གནས་པའི་སྔགས་པས་ཁམས་གསུམ་དུ་གཏོགས་པའི་

བུད་མེད་བཀུག་ལ་རོལ་པར་བྱའོ།�།ཇི་ལྟར་བསམ་པ་བརྟན་པར་གྱུར་ན་འདིའི་རབ་

ཏུ་སྦྱོར་བས་དེ་དག་བྱའི་གཞན་གྱིས་མི་བྱའོ།� །དེ་ནས་སྦྲུལ་གྱིས་ཟིན་པ་བླང་བའི་

རབ་ཏུ་བྱེད་པ་གསུངས་ཏེ།�རང་གི་སྙིང་གར་པདྨ་དཀར་པོ་འདབ་མ་བརྒྱད་པ་རྣམ་

པར་བསམ་མོ།� །དེའི་སྟེང་དུ་དབྱངས་ཡིག་གསུམ་པ་འདབ་མར་ཕཊ་བརྒྱད་རྣམ་

པར་བསམ་མོ།�།དེ་ཡིས་ནི་འོག་གི་ཀླུའི་གཟུགས་རྣམ་པར་བསམ་པར་བྱ་སྟེ།�དེའི་

སྤྱི་བོར་ཡི་གེ་ཨི་ཁ་དོག་དཀར་པོ་ལས་བདུད་རྩི་འཛག་པ་བསམ་པར་བྱའོ།� །ཀླུ་

དེའི་མིག་རྣམས་ནས་བདུད་རྩི་འཕྲོས་ནས་བསྒྲུབ་བྱ་དེའི་ལུས་ལ་ཐིམ་པར་བསམ་

པར་བྱ་སྟེ།� བསམ་གཏན་འདིའི་སྦྱོར་བས་ཁམས་གསུམ་ཡོངས་སུ་གང་བའི་དུག་

ཀྱང་མེད་པར་འགྱུར་རོ།� །དུག་ཁུར་སྟོང་ཡང་ཟ་ནུས་སོ།� །དེ་ནས་ཞུ་བའི་བསམ་

གཏན་གྱི་རབ་ཏུ་སྦྱོར་བ་འབྱུང་སྟེ།� བསྒྲུབ་བྱ་མདུན་དུ་བསམ་སྟེ།� དེའི་རྐང་པ་

གཉིས་ལ་ཡི་གེ་ཡྃ་ལས་གྱུར་པའི་རླུང་གི་དཀྱིལ་འཁོར་བསམ་པར་བྱ།�དེའི་སྟེང་དུ་

གསང་བའི་གནས་སུ་མེའི་དཀྱིལ་འཁོར་གྲུ་གསུམ་ཁ་དོག་དམར་པོ་རཾ་གྱིས་བྱིན་

གྱིས་བརླབས་པ་བསམ་པར་བྱའོ།� །དེའི་སྟེང་དུ་སྙིང་གར་སའི་དཀྱིལ་འཁོར་གྲུ་

བཞི་པ་མདོག་སེར་པོ་ལྃ་གྱིས་བྱིན་གྱིས་བརླབས་པ་བསམ་པར་བྱའོ།།དེའི་སྟེག་

དུ་དཔྲལ་བར་ཟླ་བའི་དཀྱིལ་འཁོར་རྣམ་པར་བསམ་པར་བྱའོ།� །དེའི་དབུས་སུ་ཡི་

གེ་བྃ་མགོ་ཐུར་དུ་གནས་པ་ལས་བདུད་རྩི་འཛག་པར་བསམ་སྟེ།� འདི་ནི་ལེགས་

པར་རྣམ་པར་བསམས་ནས་རླུང་གིས་མེ་རབ་ཏུ་སྦར་ཏེ།� མེ་དེས་དབང་ཆེན་གྱི་

དཀྱིལ་འཁོར་བསྲེགས་པར་རྣམ་པར་བསམ།� དབང་ཆེན་གྱི་དཀྱིལ་འཁོར་གྱི་དྲོད་

ཀྱིས་བདུད་རྩིའི་དཀྱིལ་འཁོར་དེ་ཞུ་བར་བསམ་པར་བྱའོ།།

འདི་ཡི་སྦྱོར་བ་ཙམ་གྱིས་ནི།� །དེ་ཡི་བུད་མེད་ཞུ་འགྱུར་ཏེ།� །འོ་མ་ཡི་ནི་

ཤིང་བཞིན་དུ།� །ཞུ་བར་བྱེད་པར་ཐེ་ཚོམ་མེད།� །དེ་ནས་རྒྱལ་པོའམ།� རྒྱལ་པོའ་ི

བློན་པོ་དབང་དུ་བྱ་བར་འདོད་ན་སྔགས་པ་མ་ཧེའི་གདོང་ཅན་གྱི་རྣལ་འབྱོར་ལ་

རབ་ཏུ་གནས་ལ།� དེ་ཉིད་མདོག་དམར་པོར་བསམས་ཏེ།� བསྒྲུབ་བྱ་གང་དུ་གནས་

པ་དེའི་སྟེང་དུ་གནས་ལ།� ཕྱི་ནས་རང་གི་ལུས་འཇམ་དཔལ་མདོག་དམར་པོ་ཕྱག་

ན་ལྕགས་ཀྱུ་དང་ཞགས་པ་ཅན་ཕྱུང་སྟེ།�འཇམ་དཔལ་དེས་བསྒྲུབ་བྱའི་སྙིང་ག་དང་

མགྲིན་པ་བཅིངས་ནས་བཀུག་པར་བསམས་ཏེ།� འཇམ་དཔལ་གྱི་སྐུ་ལ་རབ་ཏུ་

གཞུག་གོ།�།བསྒྲུབ་བྱ་དེ་མྱོས་པར་བསམ་པར་བྱ་སྟེ།�དེའི་སྙིང་གར་ཡི་གེ་བཅུ་པའི་

སྔགས་རྣམ་པར་བསམ་པར་བྱའོ།� །ཡང་ཁ་དོག་དམར་པོ་སྒྲུབ་བ་པོས་ཡེ་ཤེས་ཀྱི་

གཟུགས་ཀྱིས་ཡི་གེ་ལ་གཞུག་པར་བྱའོ།� །དེ་དང་བསྒྲུབ་བྱ་གཅིག་ཏུ་གྱུར་པར་

བྱའོ།� །བསམ་གཏན་འདིའི་རབ་ཏུ་སྦྱོར་བས་ཉི་མ་བདུན་གྱིས་འཁོར་ལོས་སྒྱུར་བ་

ཡང་དབང་དུ་འགྱུར་ཏེ།�ཇི་སྲིད་འཚོའི་བར་དུ་ཐེ་ཚོམ་མེད་དོ།�།རབ་ཏུ་མཉམ་པར་

བཞག་པའི་སྔགས་པས་མི་གཡོ་བའི་བསམ་གཏན་གྱིས་བྱའོ།� །རྒྱུད་གང་ལ་ཡང་

མི་སྦྱིན་ནོ།� །གལ་ཏེ་སྔགས་ཀྱང་མི་བསྟན།� །དཔལ་རྡོ་རྗེ་འཇིགས་བྱེད་ཆེན་པོ་མ་

ཧེའི་གདོང་ཅན་གྱི་བསམ་གཏན་གང་ལ་ཡང་མི་སྦྱིན།� སྨྲ་བར་ཡང་མི་བྱ།� སྔགས་

ཀྱི་དབྱེ་བ་ཡང་མི་བྱ།� བྲིས་སྐུ་ཡང་གང་གི་མདུན་དུ་ཡང་མི་དགྲམ་སྟེ།� ཐང་ཀ་

ཡང་གསང་བར་གཞག་གོ།�།རྒྱུད་འདི་རབ་ཏུ་སྦྱོར་བ་དང་།�།བཟླས་པ་དང་།�སྨྲ་བ་

གཞན་སུ་ལ་ཡང་འགའ་ཙམ་ཡང་མི་སྨྲ།� གལ་ཏེ་སྨྲས་ན་དཔལ་རྡོ་རྗེ་འཇིགས་བྱེད་

དང་།�གཞན་ཡང་རྣལ་འབྱོར་མ་རྣམས་དང་།�མཁའ་འགྲོ་མ་རྣམས་ཀྱིས་ཟའོ།།དམ་

ཚིག་ཉམས་པར་འགྱུར་བས།�དེའི་ཕྱིར་སྔགས་པས་སུ་ལ་ཡང་མི་སྦྱིན་ནོ།�།

དེ་ནས་དམ་ཚིག་མཉམ་པ་དང་།� རྣམ་པར་རྟོག་པ་མེད་པ་དང་།� དམ་པའི་

བརྟུལ་ཞུགས་ཅན་དཔའ་བོ་བླ་མ་ལ་གུས་པ་དུལ་བ་ཅན།� དེ་བཞིན་གཤེགས་པའི་

བསྟན་པ་ལ་ངེས་པར་འཛིན་པ།�རྒྱུད་སྦས་པ།�མི་ཁྲོ་བ་སྙིང་རྗེ་དང་ལྡན་པ།�བཟླས་

པ་དང་བསམ་གཏན་ལ་ཕྱོགས་པ།� རྣམ་པར་སྨིན་པ་ལ་འཇོམ་པ།� འདི་ལྟ་བུའི་

ཡོན་ཏན་ཁྱད་པར་ཅན་ནི་སློབ་མ་བཟང་པོ་སྟེ།� དཀྱིལ་འཁོར་དམ་པ་དཔལ་རྡོ་རྗེ་

འཇིགས་བྱེད་ཆེན་པོ་ལ་མཆོག་ཏུ་གུས་པ།� སྙིང་རྗེ་ཆེན་པོས་ཡིད་བརླན་པ།� རྣམ་

པར་རྟོག་པ་མེད་པ།� མཆོག་ཏུ་བླ་མ་ལ་གུས་པ།� རབ་ཏུ་བརྟག་པ་ལ་ཤིན་ཏུ་རྣམ་

པར་བསམས་ཏེ།�བླ་མས་དེ་ལྟ་བུའི་སློབ་མ་ལ་དཔལ་རྡོ་རྗེ་འཇིགས་བྱེད་ཆེན་པོའ་ི

རྒྱུད་སྦྱིན་ནོ།� །སྔགས་པས་གཞན་ལ་བྱིན་ན་དེ་དང་སློབ་མར་བཅས་ནས་དམྱལ་

བར་འགྲོ་བར་ཐེ་ཚོམ་མེད་དོ།� །འཇིག་རྟེན་འདིར་ནི་འཇིགས་པ་ཆེན་པོར་འགྱུར་

རོ།�།འཇིག་རྟེན་ཕ་རོལ་ཏུ་ནི་དམྱལ་བར་འགྲོའ།ོ�།དམ་ཚིག་ཀྱང་ཉམས་པར་འགྱུར་

རོ།� །འདི་ནི་འཇམ་དཔལ་ཞེས་བྱ་བ།� དཔལ་རྡོ་རྗེ་འཇིགས་བྱེད་ཆེན་པོའ་ིརྣལ་

འབྱོར་གྱི་རྒྱུད་ལས་བསམ་གཏན་གྱི་ལས་བསྒྲུབ་པ་བརྟག་པའི་རྟོག་པ་སྟེ་བདུན་

པའོ།།�།།

དཔལ་རྡོ་རྗེ་འཇིགས་བྱེད་ཆེན་པོའ་ིའཁོར་ལོའ་ིརྒྱུད་འབུམ་པ་ནས་བཏུས་

ནས་ཕྱུང་བ་རྟོག་པའི་ཕྱོགས་བཀླགས་པས་འགྲུབ་པ།� དཔལ་རྡོ་རྗེ་འཇིགས་བྱེད་

ཆེན་པོ་མ་ཧེའི་གདོང་ཅན་གྱི་དངོས་གྲུབ་འགྲུབ་པའི་རྟོག་པ་རྫོགས་སོ།།�།།

དཔལ་ཨོ་ཌྱན་གྱི་གནས་ཆེན་པོ་ནས་དཔལ་འཇམ་དཔལ་གྱི་རྒྱུད་ལས་ཕྱུང་

བ་རྒྱུད་ཀྱི་རྒྱལ་པོ་ཆེན་པོ་དཔལ་རྡོ་རྗེ་འཇིགས་བྱེད་ཆེན་པོ་ཞེས་བྱ་བ།� བླ་མ་དམ་

པའི་དཀྱིལ་འཁོར་ཆེན་པོའ་ིསློབ་དཔོན་དཔལ་ལཱ་ལི་ཏ་བཛྲས་བཏོན་ནས་མཛད་པ་

རྫོགས་སོ།།�།།རྒྱ་གར་གྱི་པཎྜི་ཏ་མཆོག་གི་དངོས་གྲུབ་བརྙེས་པ་བཱ་རོ་ཕྱག་རྡུམ་གྱི་

ཞལ་སྔ་ནས་དང་།�བོད་ཀྱི་ལོཙྪ་བ་དགེ་སློང་རྡོ་རྗེ་གྲགས་ཀྱིས་བསྒྱུར་བའོ།།�།།

༄༅།�།དཔལ་གཤིན་རྗེའི་གཤེད་ནག་པོའ་ིརྒྱུད་ཀྱི་རྒྱལ་པོ་རྟོག་པ་

གསུམ་པ་ཞེས་བྱ་བ་བཞུགས་སོ།།

༄༅།� །རྒྱ་གར་སྐད་དུ།� ཤྲཱི་ཀྲི་ཥྞ་ཡ་མཱ་རི་ཏ་ནྟྲ་རཱ་ཛ་ཏྲི་ཀལྤ་ནཱ་མ།� བོད་

སྐད་དུ།� དཔལ་གཤིན་རྗེའི་གཤེད་ནག་པོའ་ིརྒྱུད་ཀྱི་རྒྱལ་པོ་རྟོག་པ་གསུམ་པ་ཞེས་

བྱ་བ།� བཅོམ་ལྡན་འདས་དཔལ་གཤིན་རྗེའི་གཤེད་པོ་ལ་ཕྱག་འཚལ་ལོ།།དོན་དམ་

ཆོས་སྐུ་ཞི་བ་ཉིད།� །གང་འདིར་ཁམས་གསུམ་རྣམ་རྒྱལ་ཏེ།� །གཤིན་རྗེའི་དགྲ་ཞེས་

གྲགས་པ་ཡི།� །འཁོར་ལོ་བསྐོར་བའི་ཆོ་ག་བཤད།� །ཡོན་ཏན་ལྡན་པའི་སྔགས་པ་

ཡིས།�།ཆོ་ག་བཞིན་དུ་བསྙེན་བྱས་ནས།�།དུར་ཁྲོད་དབེན་པ་ལ་སོགས་པར།།མཎྜལ་

ཁྲུ་དོའ་ིཚད་དུ་བྱ།� །དྲི་དང་བ་ཡི་རྣམ་ལྔ་དང་།� །ཉི་ཟླ་སོགས་པས་བྱི་དོར་བྱ།� །བ་

ལང་ལ་སོགས་དམ་རྫས་ལྔ།� །གཞན་ཡང་ཚོགས་ཀྱི་འཁོར་ལོ་དང།།ཕྱི་ནང་མཆོད་

པའི་བྱེ་བྲག་གིས།� །ལེགས་པར་མཆོད་པ་བྱས་ནས་ནི།� །འཁོར་ལོ་བྲི་དང་བཏུ་བ་

དང་།� །དྲང་དང་བསྲེ་དང་སྤོ་བ་བརྩམ།� །སྔགས་པ་རྣལ་འབྱོར་ལྡན་པ་ཡིས།� །ལྷོ་

ཡི་ཕྱོགས་སུ་ཁ་བལྟས་ཏེ།� །དམ་ཚིག་རྗེས་སུ་དྲན་པ་ཡིས།།ཨོཾ་བཛྲ་ས་མ་ཡ་སྟྭཾ།�

གསང་སྔགས་འདི་ནི་དྲན་བྱེད་ཅིང་།� །འཁོར་ལོ་བྲི་བ་བརྩམ་པར་བྱ།� །དབུས་ནས་

སོར་ཚད་བཅུ་དྲུག་པར།�།ཀུན་ནས་ཟླུམ་པོར་བསྐོར་བ་ནི།།འདི་ནི་ནང་གི་འཁོར་ལོ་

སྟེ།� །རིམ་པ་གསུམ་དུ་བསྐོར་བ་ལ།� །སྒོ་མེད་ལྕགས་མཁར་བཅུ་དྲུག་བྱ།� །འདི་ནི་

གཤིན་རྗེའི་གྲོང་ཁྱེར་ཏེ།� །སྲིད་པ་གསུམ་གྱི་འཇུག་ས་ཡིན།།དེ་ཡི་ཕྱི་རིམ་མུ་ཁྱུད་

གསུམ།� །ཀུན་ཏུ་ལྕགས་རིས་བསྐོར་བ་སྟེ།� །མུ་ཁྱུད་དེ་དག་རེ་རེ་ལའང་།� །ཁང་

པ་སུམ་ཅུ་རྩ་གཉིས་མཛེས།� །འགྲོ་བ་ཆོས་བཞིན་སྤྱོད་པ་ཡི།།འཁོར་ལོ་འདི་ལྟར་

བྲིས་ནས་ནི།� །ཕྱི་རིམ་མུ་ཁྱུད་ཐ་མ་ལ།� །ཡི་གེ་ཀ་སོགས་ད་ཡིག་མཐའ།� །ང་ཉ་

བསལ་ནས་དགོད་པར་བྱ།� །ཡི་གེ་དྷ་སོགས་ཀྵཿཡིག་མཐར།།དེ་ཡི་རྗེས་སུ་བྲི་བར་

བྱ།།མུ་ཁྱུད་དབུས་མ་དག་ལ་ནི།�།དབྱངས་ཡིག་བཅུ་དྲུག་ཉིས་འགྱུར་དགོད།�།བཏུ་

དང་དགོད་སོགས་བརྩམ་པ་ན།� །མཚན་མ་འདི་དག་ཤེས་པར་བྱ།� །ཟླ་བ་མིག་དང་

ཡོན་ཏན་དང་།� །རིག་བྱེད་མདའ་དང་དབང་པོ་དང་།� །རྒྱ་མཚོ་བཀྲ་ཤིས་གཟའ་དང་

ཕྱོགས།� །དྲག་པོ་ཉི་མ་ཡན་ལག་ས།� །ཚེས་ཞེས་བྱ་བར་རབ་ཏུ་གྲགས།� །ཕྱི་རོལ་

མུ་ཁྱུད་ཐ་མ་ལ།� །ཤར་གྱི་ཚངས་ཐིག་ནས་བརྩམས་ཏེ།� །རིམ་མིན་གཟའ་ཅན་ཁང་

པ་ནས།�།ཡི་གེ་བཀྲ་ཤིས་ཙམ་བླངས་ཏེ།�།ནང་གི་ངོས་ཀྱི་མུ་ཁྱུད་ཀྱི།�།ཚངས་ཐིག་

གི་ནི་ངོས་དག་ལ།�།ཕྱོགས་བཞིར་མིག་གི་ཚད་དུ་སྦྱིན།�།རིམ་མིན་ཕྱོགས་ཅན་ཁང་

པ་ནས།�།ཡི་གེ་མིག་གི་ཚད་བླངས་ཏེ།�།ཤར་དུ་དེ་ཡི་གཡས་གཡོན་གཞག�།རིམ་

མིན་བཀྲ་ཤིས་ཁང་བ་ནས།� །དབྱངས་ཡིག་གཉིས་པ་ཅན་བླངས་ཏེ།� །མིག་གི་ཚད་

དུ་བྱས་ནས་ནི།� །དེ་ཡི་ངོས་ལ་རེ་རེ་གཞག� །ནུབ་ཀྱི་ཚངས་ཐིག་ནས་བགྲངས་

པའི།།རྒྱ་མཚོ་ཅན་གྱི་ཁང་པ་ནས།� །དབྱངས་ཡིག་བཅུ་གཅིག་དང་ལྡན་པ།� །མིག་

གི་ཚད་དུ་བླངས་ནས་ནི།� །ལྷོ་ཕྱོགས་དེ་ཡི་གཡས་གཡོན་གཞག� །ནུབ་ནས་རིམ་

པ་མིན་པ་ཡི།� །ཟླ་བ་ཅན་གྱི་ཁང་པ་ནས།� །དབྱངས་ཡིག་བཅུ་གསུམ་དང་ལྡན་

པ།།མིག་གི་ཚད་དུ་བླངས་ནས་ནི།� །ལྷོ་ངོས་དེ་རྗེས་སྦྱིན་པར་བྱ།� །དེ་ཉིད་དབྱངས་

ཡིག་གསལ་བ་ནི།� །མིག་གི་ཚད་དུ་བླངས་ནས་ནི།� །སྔོན་བཞིན་ནུབ་ཀྱི་ངོས་

སུ་སྦྱིན།� །ནུབ་ནས་བཀྲ་ཤིས་ཁང་པ་ནས།།དབྱངས་ཡིག་བཅུ་གསུམ་པར་ལྡན་

པ།།མིག་གི་ཚད་དུ་བླངས་ནས་ནི།�།ནུབ་ཀྱི་ངོས་ལ་དེ་བཞིན་སྦྱིན།�།བྱང་ནས་བཀྲ�

ཤིས་ཁང་པ་ནས།�།དབྱངས་ཡིག་བཅུ་གཅིག་པར་ལྡན་པ།�།མིག་གི་ཚད་དུ་བླངས་

ནས་ནི།�།བྱང་གི་ངོས་ལ་དེ་བཞིན་སྦྱིན།�།རླུང་གི་ས་བོན་ཞེས་བྱ་བ།�།མིག་གི་ཚད་

བླངས་དེ་རྗེས་སྦྱིན།� །མདའ་ཅན་ཁང་པ་ནང་གནས་པ།� །འོད་ཀྱི་གོང་བུར་བྱས་པ་

དང་།� །དེ་ཉིད་ནས་ནི་བགྲངས་པ་ཡི།� །གཟའ་ཅན་ཁང་པ་ལ་གནས་པ།� །དབྱངས་

ཡིག་གསུམ་པར་ལྡན་པ་དག� །ཟླ་བའི་ཚད་དུ་བླངས་ནས་ནི།� །བྱང་ཤར་མཚམས་

སུ་རེ་རེ་སྦྱིན།� །རྒྱ་མཚོའི་ཁང་པ་ན་གནས་པ།།དབྱངས་ཡིག་གཉིས་པ་དང་ལྡན་

དག� །རིམ་མིན་ཡོན་ཏན་ཁང་པ་ནས།� །ཟླ་བའི་ཚད་དུ་བླངས་ནས་ནི།� །ཤར་ལྷོའ་ི

མཚམས་སུ་དེ་བཞིན་སྦྱིན།� །རིམ་མིན་བཀྲ་ཤིས་ཁང་པ་ནས།� །དབྱངས་ཡིག་ལྔ་

པ་ལྡན་པ་དག�།

ཡན་ལག་ཅན་གྱི་ཁང་པ་ནས།� །ཟླ་བའི་ཚད་དུ་བླངས་ནས་ནི།� །ལྷོ་ནུབ་

མཚམས་སུ་དེ་བཞིན་སྦྱིན།།རིམ་མིན་ཚེས་ཅན་ཁང་པ་ནས།� །དབྱངས་ཡིག་

གསུམ་དང་ལྡན་པ་དང་།།རིམ་མིན་བཀྲ་ཤིས་ཁང་པ་ནས།� །ཟླ་བའི་ཚད་དུ་བླངས་

ནས་ནི།�།ནུབ་བྱང་མཚམས་སུ་དེ་བཞིན་སྦྱིན།�།དེ་ལྟར་དགོད་པ་བྱས་ནས་ནི།།དེ་

ནས་དྲང་བ་བརྩམ་པར་བྱ།� །དམ་ཚིག་རྗེས་སུ་དྲན་བྱེད་ཅིང་།� །རྡོ་རྗེ་ཤ�གས་དང་

ལྡན་པ་ཡིས།� །ཤར་གྱི་ཚངས་ཐིག་ངོས་གཉིས་ནས།� །ཡི་གེ་ཟུང་ལྡན་དྲངས་ནས་

ནི།� །དབུས་ཀྱི་ཁང་པར་གཞག་པར་བྱ།� །ཕྱོགས་གཞན་ཚངས་ཐིག་ངོས་དག་

ནས།།དེ་བཞིན་ཟུང་ལྡན་དྲངས་ནས་ནི།� །དེ་བཞིན་དབུས་ཀྱི་ཁང་པར་གཞག� །དེ་

ནས་ཤར་གྱི་ཡི་གེ་ཡང་།� །ཟུང་ལྡན་གཉིས་པ་དྲངས་ནས་ནི།� །རིམ་པ་གཉིས་པའི་

ཁང་པར་གཞག� །ཕྱོགས་གཞན་དུ་ཡང་དེ་བཞིན་ནོ།� །ཤར་གྱི་ཟུང་ལྡན་གསུམ་

པ་ཡང་།� །རིམ་པ་གསུམ་པའི་ཁང་པར་དྲང་།� །ཕྱོགས་གཞན་དུ་ཡང་དེ་བཞིན་

ནོ།།མཚམས་ཀྱི་ཡི་གེ་ཡ་བྲལ་ནི།� །རང་རང་ནང་གི་མཚམས་སུ་དྲང་།� །དེ་དག་

ཕྱུང་བའི་ཁང་སྟེང་དུ།� །དབྱངས་ཀྱི་ཡི་གེ་དྲང་བར་བྱ།� །དབྱངས་ཀྱི་ཡི་གེའི་གཞི་

ལ་ནི།� །མིང་གི་ཡི་གེ་དྲང་བར་བྱ།� །མིང་གི་ཡི་གེའི་གཞི་ལ་ནི།� །སོ་སོ་ལས་དང་

མཐུན་པ་ཡི།�།བསྐུལ་བའི་ཡི་གེ་དགོད་པར་བྱ།།

གསད་དང་བསྐྲད་དང་དབྱེ་བ་ལ།།ཡི་གེ་ཕཊ་ནི་གཞག་པར་བྱ།� །མནན་པ་

ལ་ནི་ཡི་གེ་ལྃ།� །ཞི་བ་ལ་ནི་ཡི་གེ་ཨོཾ།།རྒྱས་པ་དེ་བཞིན་ཡི་གེ་སྭ།� །དབང་ལ་བྃ་

གྱིས་བརྒྱན་པ་སྟེ།� །དགུག་པ་ལ་ནི་ཡི་གེ་ཛཿ།� །དེ་ལ་ལས་ཀྱི་འོད་ཟེར་ནི།� །ཞི་བ་

ཆུ་སྟེ་རྒྱས་པ་ས།� །དབང་ནི་རླུང་སྟེ་དྲག་པོ་མེ།� །དབྱེ་དགུག་བསྐྲད་པ་དབང་དང་

མཐུན།�།མནན་པ་ལ་ནི་རྒྱས་པ་བཞིན།�།དྲང་བའི་སྦྱོར་བ་བྱས་ནས་ནི།�།བསྲེ་བའི་

སྦྱོར་བ་བརྩམ་པར་བྱ།།

གཉིས་མེད་སྔགས་དང་ལྡན་པ་ཡིས།�།དབུས་ཀྱི་བཀྲ་ཤིས་ཡི་གེ་ཡང།།ཟླ་

ལྟར་འོད་ཀྱི་གོང་བུར་བྱ།� །སྔགས་ཀྱི་རྒྱལ་པོ་བཅུ་པ་ཡང་།།འོད་ཀྱི་གོང་བུར་

དེ་ནང་དུ།� །འདོད་པའི་བསྒྲུབ་བྱ་གཞག་པར་བྱ།� །དེ་དཀྱིལ་རང་མིང་དང་པོར་

གཞག ཕྱོགས་ཀྱི་ཁྱིམ་ན་གནས་པ་ཡི།� །ཡི་གེ་ཟུང་མ་ཐམས་ཅད་ཀྱང་།� །དེ་ཚེ་

འོད་ཀྱི་གོང་བུར་བྱ།།སྔགས་ཀྱི་རྒྱལ་པོ་བཅུ་པ་ཡང་།� །བཅུ་གཉིས་ཁྱིམ་དུ་སྤེལ་

ཏེ་བྲི།� །བྱིན་རློབ་ཧཱུྃ་ཞེས་བྱ་བ་ཡང་།� །ཁང་པ་བཞི་ལ་ཟུར་རེ་མཛེས།� །ཡོངས་

སུ་དག་པར་དགོད་བྱས་ནས།� །མཆོད་དང་གཏོར་མ་བྱས་ནས་ནི།� །སྤོ་པ་དག་ནི་

བརྩམ་པར་བྱ།�།ལས་ཀྱི་དབྱེ་བ་ཇི་ལྟ་བར།�།འཁོར་ལོའ་ིརས་ནི་བླང་བྱ་སྟེ།�།ཞི་བ་

དང་ནི་རྒྱས་པ་ལ།�།ཤིན་ཏུ་དགེ་བའི་རས་ལ་བྱ།�།དབང་དང་དགུག་པ་སྨད་འཚོང་

སོགས།�།གསད་དང་དབྱེ་དང་བསྐྲད་པ་དང་།�།མནན་པ་ལ་ནི་དུར་ཁྲོད་རས།�།གི་

ཝང་གུར་གུམ་ཞི་རྒྱས་ལ།།དབང་དང་དགུག་ལ་ཙནྡན་དམར།�།མནན་པ་ལ་ནི་ལྡོང་

རོས་སོགས།�།བསྐྲད་ལ་བྱ་རོག་ཁྲག་གིས་ཏེ།�།དབྱེ་ལ་རྟ་དང་མ་ཧེའི་འོ།�།གསད་

ལ་དུག་ལ་སོགས་པས་བྲི།� །དགེ་བའི་རས་ལ་བཟང་པོའ་ིཤིང་།� །དགེ་མིན་ལ་ནི་

རུས་པ་དང་།།ལྕགས་ལ་སོགས་པས་བྲི་བར་བྱ།།

ཞི་བ་ཤར་བལྟས་དབང་ལ་ནུབ།� །རྒྱས་པ་བྱང་སྟེ་དྲག་པོ་ལྷོ།� །གཞན་

ཡང་ཅི་རིགས་སྦྱར་བར་བྱ།� །ཞི་རྒྱས་དབང་དང་དགུག་པ་ལ།� །ས་བསྐོར་རིམ་

བཞིན་དགོད་བྱས་ཏེ།� །གནས་བསྐོར་དག་ནི་རིམ་ལས་བཟློག� །གསད་བསྐྲད་

དབྱེ་དང་མནན་པ་ལ།� །ས་བསྐོར་རིམ་ལས་བཟློག་པ་སྟེ།� །གནམ་བསྐོར་དག་ནི་

རིམ་བཞིན་བྲི།� །འདི་ལྟར་ལེགས་པར་མ་བྲིས་ན།� །འཁོར་ལོ་རང་ལ་ལྡོག་པར་

འགྱུར།།དེ་བས་ནན་ཏན་བསྐྱེད་དེ་བྱ།�།རས་ཀྱི་འཁོར་ལོ་ལེགས་ཟིན་ནས།།མཎྜལ་

ལ་གནས་འཁོར་ལོ་དེ།� །རས་ཀྱི་འཁོར་ལོ་སྤྱན་དྲངས་ཏེ།� །རྡོ་རྗེ་བསྡུ་བའི་སྦྱོར་བ་

ཡིས།� །མཎྜལ་འཁོར་ལོ་བསྡུ་བར་བྱ།� །རས་ཀྱི་འཁོར་ལོ་མཆོད་ནས་ནི།� །བདེན་

པའི་བྱིན་བརླབས་དམིགས་པར་བྱ།� །ཇི་ལྟར་གསུངས་པའི་ཆོ་ག་བཞིན།� །འཁོར་

ལོ་སྤོ་བ་བྱས་ནས་ནི།�།གསང་སྔགས་བཟླས་པ་བརྩམ་པར་བྱ།།

ཨོཾ་བཛྲ་ས་མ་ཡ་སྟྭྃ།� དམ་ཚིག་གི་སྔགས་སོ།� །ཨོཾ་བཛྲ་བེ་ག་ཧཱུྃ།� རྡོ་རྗེ་

ཤགས་ཀྱི་སྔགས་སོ།� །ཨོཾ་ཨ་ས་མེ་ཏྲི་ས་མེ་མ་ཧཱ་ས་མ་ཡེ་སྭཱ་ཧཱ།�ཡི་གེ་བསྲེ་བའི་

སྔགས་སོ།།ཨོཾ་བཛྲ་ས་མཱ་ཛཿ།� འཁོར་ལོ་སྤོ་བའི་སྔགས་སོ།� །ཨོཾ་ཡ་མ་རཱ་ཛཱ་ས་དོ་

མེ་ཡ།� ཡ་མེ་དོ་རུ་ཎ་ཡོ་ད་ཡ།� ཡ་ད་ཡོ་ནི་ར་ཡཀྵེ་ཡ།� ཡཀྵེ་ཡཙྪ་ནི་རཱ་མ་ཡ་ཕཊ་

ཕཊ།�འདི་ནི་རྩ་བའི་གསང་སྔགས་ཏེ་ལས་ཐམས་ཅད་པའོ།།

ཨོཾ་ཧྲཱིཿཥྚྲཱིཿཝི་ཀྲྀ་ཏཱ་ནན་ཧཱུྃ་ཕཊ།� འདི་ནི་ལས་ཀྱི་གསང་སྔགས་ཏེ་ལས་

ཐམས་ཅད་པའོ།�།ཤཱནྟིཾ་ཀུ་རུ་སྭཱ་ཧཱ།�།ཞི་བར་བསྐུལ་བའོ།�།པུཥྚིཾ་ཀུ་རུ་སྭཱ་ཧཱ།�རྒྱས་

པའིའོ།�།བ་ཤཾ་ཀུ་རུ་སྭཱ་ཧཱ།�དབང་གིའོ།�།མཱ་ར་ཡ་ཕཊ།�གསད་པའི་འོ།�བི་དྭེ་ཥ་ཡ་

ཕཊ།�དབྱེ་བའི་འོ།� །ཨུཙྪ་ཊ་ཡ་ཕཊ།�བསྐྲད་པའི་འོ།� །སྟྭཾ་བྷ་ཡ་ཧཱུྃ་ལྃ།�མནན་པའི་

འོ།� །ཨཱ་ཀཪྵ་ཡ་ཧཱུྃ་ཛཿ།�དགུག་པའི་འོ།� །ཨོཾ་མུྃཿ།�སླར་དགྲོལ་བའི་འོ།� །ཨཱ་ལི་ཀཱ་

ལིའི་གྲོང་ཁྱེར་ནི།� །གསང་སྔགས་འབྱུང་བའི་རྩ་བ་སྟེ།� །ལས་ཀྱི་བཙོན་རར་དག་

ཀྱང་ཡིན།� །ཡི་གེ་བཏུ་བ་མེད་ན་ནི།� །གསང་སྔགས་སྒྲ་ནི་ལོག་པར་འགྱུར།� །ཡི་

གེ་ཚང་བར་མ་བཀོད་ན།�།གསང་སྔགས་སྒྲ་ནི་ཉམས་པར་འགྱུར།�།གསང་སྔགས་

བརྡ་ཡིས་མ་བརྗོད་ན།� །སྔགས་ནི་དངོས་གྲུབ་མེད་པར་འགྱུར།� །དྲང་བ་དག་ནི་མ་

བྱས་ན།�།ཤིན་ཏུ་འཁོར་བར་མི་འགྱུར་རོ།།

ཡི་གེ་བསྲེ་བ་མ་བྱས་ན།� །བཅུ་དྲུག་ཁང་པ་དོན་མེད་འགྱུར།� །བསྐོར་

ཕྱོགས་ལོག་ན་དོན་མི་འགྲུབ།� །རིག་སྔགས་ཉམས་དང་ལོག་པ་ནི།� །ལྷ་མིན་

གཡུལ་ལས་ཕམ་པ་དང་།�།དབང་པོའ་ིདགྲ་ཡིས་དགྲ་བསད་བཞིན།�།འཁོར་ལོ་སྤོ་

བ་མ་བྱས་ན།�།ཆོ་ག་དག་ནི་ཉམས་པར་འགྱུར།�།རྒྱུ་ཡིན་པ་དང་སྦྱོར་བ་དང།།དད་

པ་བརྟན་པས་འགྲུབ་པར་འགྱུར།� །དེ་བས་ནན་ཏན་བསྐྱེད་དེ་བྱ།� །དཔལ་གཤིན་

རྗེའི་གཤེད་ནག་པོའ་ིའཁོར་ལོ་བྲི་བའི་ཆོ་ག་རྒྱས་པའི་རྟོག་པ་སྟེ་དང་པོའ།ོ།�།།

དེ་ནས་གཞན་ཡང་བཤད་བྱ་བ།� །སྔགས་པས་རྟག་ཏུ་བསྟེན་པ་ནི།� །རུ་

སྦལ་འོ་མ་ཞེས་བྱ་དང་།� །དེ་བཞིན་འོད་ཀྱི་ལོ་མ་དང་།� །འཇིམ་པ་སྐམ་པོ་ཉིད་དང་

ནི།�།དེ་བཞིན་མེ་ཡི་ཁུ་བ་དང་།�།སྒྲ་བརྙན་གྱི་ནི་རྫས་དག་སྟེ།�།འདི་རྣམས་རྟག་ཏུ་

སྤྱད་ན་ནི།�།རང་བཞིན་གྱིས་ནི་ནད་མེད་ཅིང་།�།ཚེ་རིང་དབང་པོ་རྒྱས་པ་དང།།རྟག་

ཏུ་ལང་ཚོ་དར་ལ་བབ།� །ལྷ་རྣམས་ཀུན་གྱིས་བྱིན་གྱིས་རློབ།� །འདི་ལ་དཔྱད་པར་

མི་བྱ་སྟེ།� །མཐུ་དང་ངོ་བོ་ཉིད་ཀྱིས་འགྲུབ།� །ཏིང་འཛིན་སྔགས་ཀྱིས་བྱིན་བརླབས་

ན།� །ལས་ཀྱི་རྣམ་སྨིན་སྦྱོང་བར་བྱེད།� །རིག་པ་འཛིན་པའི་ས་ལ་གནས།� །དེ་ཕྱིར་

ཆོ་ག་བཞིན་དུ་བསྟེན།� །ཚེས་གཅིག་སྐྱ་རེངས་ཤར་ཙམ་ན།� །སྣོད་མ་རེག་ལ་རུ་

སྦལ་ཞོ།� །དྲོད་མ་ཡལ་བར་བཏུང་བའམ།� །ཡང་ན་ཉི་མའི་སྦུ་གུས་བཏུང་།� །མར་

གྱི་ངོ་ཡི་ཚེས་གཅིག་ལ།�།འོད་ཀྱི་ལོ་མ་བཙལ་ནས་ནི།�།དེ་ཉིད་ནས་ནི་བཟུང་ནས་

ཀྱང་།� །ཞག་གསུམ་སྐྱ་རེངས་ཤར་བ་ན།� །ལོ་མ་དེ་བཅང་བཟའ་བར་བྱ།� །ཡང་ན་

ཉི་མའི་སྦུ་གུས་བྱ།།

འཇིམ་པ་བཟང་པོ་སྦྱར་ནས་ནི།� །ཞག་གསུམ་ཆུ་ཡི་ནང་དུ་སྦང་།� །དེ་

བླངས་ནས་ནི་ཡང་བསྐམས་ནས།� །ཕྱེ་མ་བྱི་ལའི་སྦར་ཚད་རེ།� །བ་ཡི་འོ་མ་དང་

སྦྱར་ནས།� །སྔགས་པས་རྟག་ཏུ་བཏུང་བར་བྱ།� །མེ་ཡི་སྡོང་པོ་སར་པ་ནི།� །ས་ཡི་

མར་གྱིས་དྲིལ་ནས་ནི།� །ཁ་སྦྱར་སྣོད་དང་ལྡན་བྱས་ནས།� །མེ་ཆུ་ས་ཡིས་བཙིར་

ནས་ནི།� །བཏུང་ངམ་ཉི་མའི་སྦུ་གུས་བཏུང་།� །ལན་ཚྭ་བྲལ་བའི་སྒྲ་ལས་ནི།� །ཞག་

གསུམ་བཅིངས་པའི་སྒྲ་བརྙན་རྫས།� །ནམ་གྱི་གུང་ལ་སྔགས་པས་བླངས།� །ཆ་

གསུམ་སྣོད་དུ་ཞག་གསུམ་གཞག� །རྩེ་མོའ་ིཆ་ནི་བྱུག་པ་སྟེ།� །དབུས་མའི་ཆ་ནི་

བདུད་རྩི་ཡིན།� །རྩ་བའི་ཆ་ནི་དོར་བར་བྱ།� །འདི་རྣམས་སོ་སོར་བསྟེན་པ་ན།� །ཐ་

མར་འབྲས་བུ་གསུམ་གྱི་ཕྱེ།� །བྱི་ལའི་སྦར་ཚད་རེ་དང་སྦྱར།� །མ་སྦྱར་ན་ཡང་

ཉེས་པ་མེད།� །ཚོགས་པར་བསྟེན་ན་བཟང་བར་བཤད།� །རེ་རེ་བསྟེན་ཀྱང་ཉེས་པ་

མེད།།འཇམ་དཔལ་གྱི་རྟོག་པ་ལས་དམ་རྫས་སྨན་དུ་བསྒྱུར་ཏེ་བསྟན་པའི་ཆོ་གའི་

རྟོག་པ་སྟེ་གཉིས་པའོ།།�།།

དེ་ནས་གཞན་ཡང་བཤད་པ་ནི།� །ལས་ཀྱི་གྲོགས་ཀྱི་བྱེ་བྲག་སྟེ།� །ཞི་བའི་

ལས་ནི་ཟླ་བ་ཡིན།�།རྒྱས་པ་དེ་བཞིན་མིག་ཏུ་བསྒྲགས།�།དབྱེ་བ་ཡོན་ཏན་ཞེས་བྱ་

སྟེ།� །དབང་དུ་བྱ་བ་རིག་བྱེད་ཡིན།� །དགུག་པའི་ལས་ནི་དེ་བཞིན་མདའ།� །བསྐྲད་

དང་མནན་པ་དབང་པོ་ཡིན།� །མནན་པ་རྗེས་སུ་འབྲང་བ་ཡིས།� །གསད་པའི་ལས་

ནི་རྒྱ་མཚོར་འདོད།� །ལས་རྣམས་དེ་དག་རེ་རེ་ཡང་།� །འཕགས་སོགས་མཆོད་

སྦྱིན་དང་པོ་སྟེ།� །ཉི་མ་གཉིས་པ་གཏོར་མ་སྦྱིན།།གསུམ་པ་བཟླས་པ་རྣམ་པར་

འབད།�།བཞི་པ་སྦྱིན་སྲེག་ཚང་བར་བྱ།�།ལྔ་པ་ལས་ཀྱི་འཁོར་ལོ་བསྐོར།�།དྲུག་པ་

བསམ་གཏན་རྩེ་གཅིག་བྱ།� །བདུན་པ་ལས་ཀྱི་ལྷག་ཆད་བསྐང་།� །གྲོགས་ཀྱི་ལས་

ལ་ཁྱད་པར་དུ།� །ལས་ཀྱི་གཙོར་ནི་གང་བསྒྲུབ་དེའི།� །འཁོར་ལོ་བསྐོར་བ་ཉི་མ་

བཞི།�།ལས་ཀྱི་བྱེ་བྲག་འདི་ཤེས་ན།�།ཞི་བས་འཇིགས་པ་བརྒྱད་ལས་སྐྱོབ།�།རྒྱས་

པས་ཡོན་ཏན་དྲུག་དང་སྦྱོར།� །དབང་གིས་མོས་པ་རྣམ་བཞིར་འགྱུར།� །དབྱེ་བས་

གསང་སྡེ་བརྒྱད་དང་འབྱེད།� །མནན་པས་དབང་པོ་དྲུག་འཆིང་བྱེད།� །གཞན་ནི་ཇི་

ལྟར་དེ་བཞིན་ནོ།�།སྔགས་དང་རྫས་ཀྱི་སྦྱོར་བ་ལ།�།དཔྱད་ན་དངོས་གྲུབ་མི་འགྲུབ་



40

སྟེ།�།གལ་ཏེ་ཡིད་གཉིས་ཟ་གྱུར་ཏམ།�།བསམ་པར་འགྱུར་རམ་དད་པ་ཉམས།�།དེ་

ཚེ་དངོས་གྲུབ་ཉེ་བ་ཡང་།�།ཕྱིར་ལྡོག་འགྱུར་བར་གདོན་མི་ཟ།�།དད་པ་བརྟན་པོས་

བསྒྲུབ་པ་ན།� །ནམ་མཁའ་མེད་པར་གྱུར་ན་ཡང་།� །སྔགས་ཀྱི་དངོས་གྲུབ་མེད་མི་

སྲིད།� ལྷ་དང་དྲང་སྲོང་གིས་བཤད་པའི།� །རིག་སྔགས་བསླུ་བ་མི་སྲིད་ན།� །འདོད་

ཆགས་བྲལ་བས་བཤད་པ་ཡི།� །གསང་སྔགས་སྦྱོར་བས་བསླུ་བ་ནི།� །མ་བྱུང་

འབྱུང་བར་མི་འགྱུར་རོ།།

ཆོས་ཉིད་བསམ་གྱིས་མི་ཁྱབ་པའི།� །དོན་ལ་ཐེ་ཚོམ་མེད་པ་ཡི།� །མཁས་

པ་ལ་ནི་དངོས་གྲུབ་ཉེ།�།ཡང་ན་བླུན་པོ་དད་པ་བརྟན།�།དེ་ལ་སྦྱོར་བའི་དངོས་གྲུབ་

ཉེ།� །རྟོག་ཅིང་དཔྱོད་པའི་རྟོག་གེ་པ།� །དེ་ལ་སྦྱོར་བའི་དངོས་གྲུབ་རིང་།� །བླ་མས་

མན་ངག་བསྟན་བྱས་ཀྱང་།� །སློབ་མ་ཡིད་གཉིས་ཡོད་པ་ན།� །དེ་ལ་དངོས་གྲུབ་

རིང་བར་བཤད།།བླ་མས་མན་ངག་སྦས་བྱས་ཀྱང་།� །སློབ་མ་ཡིད་གཉིས་མི་ཟ་

ཞིང་།� །བླ་མའི་མན་ངག་དམ་པ་ཞེས།� །གཅེས་སྤྲས་བྱས་ན་འགྲུབ་པར་ངེས།� །དེ་

ཡི་ཕྱིར་ན་སྔགས་པ་ཡིས།།རང་གི་ཡིད་གཉིས་སྤང་བའི་ཕྱིར།� །བླ་མ་མཉེས་པར་

བྱ་བ་གཅེས།�།བསྙེན་བཀུར་བྱས་ན་ནུས་མཐུ་ཆེ།།

གསང་སྟེ་བརྗོད་པས་བར་ཆད་མེད།� །ཡོན་ཆེན་ཕུལ་བ་བྱས་པས་

ནི།།རང་སེམས་རིན་ཆེན་རྣམ་གཉིས་འགྱུར།།རིན་ཆེན་གཉིས་ལས་གྲུབ་པ་

འབྱུང།།དཀོན་པར་གྱུར་པས་བསྔགས་པ་བརྗོད།� །བསྔགས་ན་ཡོན་ཏན་འབྱུང་

འགྱུར་ཏེ།།བསྔགས་པ་དག་ནི་མ་བྱས་ན།� །ཇི་ལྟར་ཡིད་བཞིན་ནོར་བུ་ཡང།།གང་

གིས་བསྔགས་པ་མ་བྱས་པ།� །དེ་ལ་འདོད་དོན་མི་སྟེར་རོ།� །དད་པ་སངས་རྒྱས་

དད་པ་ཆོས།�།དད་པ་དགེ་འདུན་དད་པ་མ།�།དད་པ་བླ་མ་དད་པ་ཕ།�།དད་པ་ལམ་

ཆེན་དད་པ་གྲུ།� །དད་པ་ཡིད་བཞིན་ནོར་བུ་སྟེ།� །དད་པ་གསང་སྔགས་དངོས་གྲུབ་

ཉིད།� །དད་པ་བསོད་ནམས་ནོར་ཉིད་དེ།� །དེ་ཡི་ཕྱིར་ན་སྔགས་པ་ཡིས།� །རང་

སེམས་དད་པ་བསྐྱེད་པའི་ཕྱིར།� །གཞན་ལ་གུས་པས་མཆོག་ཏུ་བཀུར།� །དཔལ་

གཤིན་རྗེའི་གཤེད་ནག་པོའ་ིའཁོར་ལོ་བསྐོར་བའི་ཆོ་ག་ལས།།ལས་ཀྱི་རྒྱུད་དང་

གྲོགས་བསྟེན་པའི་རྟོག་པ་སྟེ་གསུམ་པའོ།།� །།དཔལ་གཤིན་རྗེའི་གཤེད་ནག་པོའ་ི

རྒྱུད་རྟོག་པ་གསུམ་པ་རྫོགས་སོ།།�།།

༄༅།�།ཏེའུ་ལོ་པའི་ཆོ་ག་ཞེས་བྱ་བ་བཞུགས་སོ།།

༄༅།� །རྒྱ་གར་སྐད་དུ།� ཙྪུ་ཙྪུ་ན་དྷ་ར་ཀལྤ་ན་མཿ།� བོད་སྐད་དུ།� ཏེའུ་

ལོ་པའི་ཆོ་ག་ཞེས་བྱ་བ།� གཤིན་རྗེའི་གཤེད་པོ་ལ་ཕྱག་འཚལ་ལོ།� །དེ་ནས་ཙྪུ་ཙྪུ་

ན་དྷ་རའི་ཆོ་ག་ཞིབ་མོ་བཤད་པར་བྱ་སྟེ།� ཨོཾ་ཏུ་ཏྲ་ཡ་མ་ཧེ་ཤ་ར་ཡོ་ག་པྲཏྟ་མ་ཡ།�

ཡོ་ག་སིདྡྷི།� དཱ་ཧཱ་ནི་མེ་སྭཱ་ཧཱ།� ཧཱུ་ཧ།� ད་ཧ་ད་ཧ།� པ་ཙ་པ་ཙ།� ཨུར་དྷི་ཡ་ཧཱུཾ་ཕཊ།�

རིག་སྔགས་འདིའི་བྱ་བའི་ཆོ་ག་ནི།� །ཉིན་མཚན་དུ་མི་ཉལ་བར་དྲི་དང་མེ་ཏོག་

དང།� བདུག་སྤོས་ཕུལ་ནས།� གཏོར་མ་བཏང་སྟེ་སྟོང་ཕྲག་བརྒྱད་བཟླས་ན་འགྲུབ་

པར་འགྱུར་རོ།�།དེ་ནས་ལས་རྣམས་སུ་འགྱུར་བ་ནི།�།ཙྪུ་ཙྪུན་དྷ་ར་ཤི་བ་བླངས་ལ།�

པགས་པ་དང་རུས་པ་དང་།� ཤ་དང་སྤུ་རྣམས་ཕྱེ་མར་བཏགས་ཏེ་སྟོང་ཕྲག་གཉིས་

བཟླས་ནས་ཕྱེ་མ་དེ་དཔྲལ་བར་བྱུགས་ན་བདག་ཉིད་དགྲས་མི་མཐོང་།� ཨོཾ་མ་མ་

ཧཱུ་པ་ཏི།�ཕྱེ་མ་དེ་ལག་པ་ལ་བསྐུས་ནས་གང་ལ་རེག་པ་དེ་དབང་དུ་འགྱུར་རོ།�།ཕྱེ་

མ་དེ་རྐང་པ་ལ་བསྐུས་ནས་དཔག་ཚད་བརྒྱར་སོང་ན་ཡང་ལྡོག་གོ།� །ཕྱེ་མ་དེ་ཉིད་

ཀྱིས་དགྲའི་སྒོ་ལོགས་ལ་བསྐུས་ནས་ཁྱིམ་གྱི་སྒོར་སྟོང་ཕྲག་བརྒྱར་བཟླས་ན་སྐྲོད་

པར་འགྱུར་རོ།� །ཕྱེ་མ་དེ་དང་དུར་ཁྲོད་ཀྱི་རས་དགྲ་བོའ་ིསྒོ་རྩར་བཅད་ཅིང་སྦས་ན་

དགྲ་བོའ་ིརིགས་རྣམས་འཇོམས་པར་འགྱུར་རོ།�།ཡང་ན་དགྲ་བོའ་ིརིགས་སྐྲོད་པར་

འདོད་ན་ཙྪུ་ཙྪུན་དྷ་རའི་པགས་པ་ཕྱེ་མར་བཏགས་ལ།� སྟོང་ཕྲག་བརྒྱད་ཡོངས་

སུ་བཟླས་ནས་གཅིན་ཤ�ལ་གྱི་སས་བཀང་ནས་སྐུད་པ་སྔོན་པོས་བཅིངས་ཏེ་ནམ་

མཁར་བཏེག་ན་གཅིན་འགགས་པར་འགྱུར་རོ།� །བཀྲོལ་ན་ནི་ཐར་རོ།� །ཙྪུ་ཙྪུན་དྷ་

རའི་པགས་པ་ཕྱེ་མར་བཏགས་ནས་ལྷ་ཆེན་པོའ་ིམདུན་དུ་སྟོང་ཕྲག་བརྒྱད་བཟླས་

ལ་ཡང་དྲི་དང་མེ་ཏོག་དང་བདུག་སྤོས་དང་གཏོར་མ་བཏང་སྟེ།�སླར་ཡང་སྟོང་ཕྲག་

བརྒྱད་བཟླས་ན་དེས་འགྲུབ་པར་འགྱུར་རོ།�།ཕྱེ་མ་དེ་སྣའི་རྩེ་མོར་བསྐུས་ན་སྐྱེ་འགྲོ་

ཐམས་ཅད་ལ་སྡུག་པར་འགྱུར་རོ།�།མགོ་བོར་བཞག་ན་དགྲ་ཐམས་ཅད་དང་འགྱེད་

པའི་ལན་ཐེབས་པར་འགྱུར་རོ།� །ཕྱེ་མ་དེ་ཉིད་རང་གི་སྙིང་གར་བསྐུས་ནས་དགྲ་

ལ་བསྟན་ན་སྙིང་ན་བར་འགྱུར་རོ།� །སཱ་ལུའི་ཕྱེ་མ་ལ་གཟུགས་བྱས་ནས་ཕྱེ་མ་དེ་

བསྐུས་ན་མཛེས་ཐེབས་པར་འགྱུར་རོ།� །དུར་ཁྲོད་ཀྱི་ཐལ་བ་དང་བཅས་པས་དགྲ་

བོའ་ིཚོགས་ལ་གཏོར་ན་གང་གིས་མནན་པ་དང་མཐོང་བ་དེ་དག་ནད་ཀྱིས་ཐེབས་

པར་འགྱུར་རོ།� །ཕྱེ་མ་དེ་ལ་ལན་སྟོང་བཟླས་ནས་གང་གི་མགོ་བོར་བླུགས་པ་དེ་

དབང་དུ་འགྱུར་རོ།� །ཕྱེ་མ་དེ་ཐོད་པ་དང་ལྷན་ཅིག་སྒོ་ལོགས་སུ་བཞག་ན་དགྲ་བོ་

དང་དབྱེ་བར་འགྱུར་རོ།� །ཕྱེ་མ་དེ་བུད་མེད་ཀྱི་ལག་པ་ལ་བསྐུས་ན་བུད་མེད་དེ་

འཆི་བར་འགྱུར་རོ།� །ཕྱེ་མ་དེ་གང་གི་སྒོར་སྦས་ན་སྐྲོད་པར་འགྱུར་རོ།� །ཕྱེ་མ་དེ་

ཤ་ཆེན་པོ་དང་བསྲེས་ནས་གང་གི་བཏུང་བར་སྦྱིན་ན་ཉི་མ་བདུན་གྱིས་འཆིའོ།� །ཕྱེ་

མ་དེ་དགྲ་ལ་བྱིན་ལ་དགྲ་བོ་བཀྲེས་པ་དང་།�།གཞང་འབྲུམ་དང་།�ཚད་པས་ཐེབས་

ནས་ཕྱི་ནས་ནི་རང་ཉིད་དགའ་བར་འགྱུར་རོ།� །ཙྪུ་ཙྪུན་དྷ་རའི་རུས་པ་བླངས་ནས་

གང་གི་ཁྱིམ་དུ་སྦས་ན་འཆིའོ།�།ཙྪུ་ཙྪུན་དྷ་རའི་ཤ་དང་ཉའི་ཞག་དང་བཅས་པ་ལྷ་ལ་

མཆོད་པ་བྱས་ནས་དུར་ཁྲོད་དུ་ཐོད་པའི་སྟེང་དུ་འདུག་ནས་ཐོད་པ་བཟུང་ལ་བཟླས་

པ་བྱ།� དུར་ཁྲོད་ཀྱི་སོལ་བ་ལ་ལན་སྟོང་དུ་བླུགས་ཅིང་།� སྦྱིན་སྲེག་བྱས་ན་འགྲུབ་

པར་འགྱུར་རོ།� །ཕྱེ་མ་དེ་ཚ་བ་གསུམ་དང་བསྲེས་པས་ལས་སུ་འགྱུར་བ་ནི།� གང་

གི་ཁྱིམ་དུ་བཞག་ན།�དེ་ལ་མེའི་ཚ་བ་གསུམ་དང་འབྱུང་བར་འགྱུར་རོ།།ཕྱེ་མ་དེ་སྐེ་

ཚེ་དང་བསྲེས་པས་ཀྱང་ལས་དེ་ཉིད་དུ་འགྱུར་རོ།� །ཕྱེ་མ་དེ་དང་དུར་ཁྲོད་ཀྱི་སས་

གཟུགས་བརྙན་བྱས་ཏེ་སྒོ་རྩར་སྦས་ན།� ཕྲལ་དུ་ན་ཚས་གསོད་པར་འགྱུར་རོ།།ཕྱེ་

མ་དེ་ལན་ཚྭ་དང་བསྲེས་ནས་གང་ལ་བརྡེག་པ་དེ་དབང་དུ་འགྱུར་རོ།� །ཕྱེ་མ་དེ་

ཡུངས་ཀར་དང་བསྲེས་ནས་རྒྱལ་པོའ་ིསྒོ་ལ་གཏོར་ན།� རྒྱལ་པོ་དབང་དུ་འགྱུར་

རོ།།ཙྪུ་ཙྪུན་དྷ་རའི་རྟོག་པ་ཞིབ་མོ་རྫོགས་སོ།།� །།རྒྱ་གར་གྱི་མཁན་པོ་དཱི་པྃ་ཀ་ར་

དང་།�བོད་ཀྱི་ལོཙྪ་བ་རྭ་རྡོ་རྗེ་གྲགས་ཀྱིས་བསྒྱུར་བའོ།།�།།

པར་བྱང་སྨོན་ཚིག

�����རྣམ་གྲོལ་ཞི་བའི་རྒྱ་མཚོར་རོ་གཅིག་ཏུ།།

� གཞོལ་བའི་མཐའ་ཡས་ཆོས་ཚུལ་དལ་འབབས་ཀླུང༌།།

� ཚིག་གི་གཟེགས་མ་རེས་ཀྱང་དུག་གསུམ་གྱི།།�

� དྲི་མ་ཡོངས་འཁྲུད་ལེགས་བཤད་བདུད་རྩི་འདི།།

� � � དཔར་དུ་བསྐྲུན་པའི་རྣམ་དཀར་ཕུང་པོའ་ིམཐུས།།

� � � ཡང་དག་ཆོས་ཀྱི་སྒོ་མོ་སྟོང་ཕྲག་བརྒྱ།།

� � � གདངས་ཏེ་རྒྱུད་ལྔའི་འགྲོ་བ་མ་ལུས་པ།།

� � � ངེས་ལེགས་ནོར་བུའི་མཛོད་ལ་དབང་འབྱོར་ཤོག� །ཅེས་འཛམ་གླིང་

ཡངས་པའི་ཁྱོན་ལ་འཚེ་མེད་ཞི་བའི་ལམ་སྟོན་རྣམ་འདྲེན་ཤཱཀྱ་སེངྒེའི་རིང་ལུགས་སྒོ་ཀུན་ནས་རྒྱས་པ་སོགས་འཕྲལ་

ཡུན་ལེགས་ཚོགས་དུ་མའི་ཆེད་དུ་དམིགས།�ནང་བསྟན་གྲུབ་མཐའ་རིས་མེད་ཀྱི་གསུང་རབ་དག་པར་དུ་བསྐྲུན་དང་

བསྐྲུན་འགྱུར་གང་ལའང་སྦྱར་ཆོག་པའི་དགེ་བསྔོའ་ིསྨོན་ཚིག་ཏུ་ཤཱཀྱའི་དགེ་སྦྱོང་ཆོས་སྨྲ་བ་ངག་དབང་བློ་བཟང་བསྟན་

འཛིན་རྒྱ་མཚོས་སྦྱར་བའོ།།�།།

༄༅།�།ནམཿསམནྟབུདདྷཱནཱཾ།�ཨཙིནཏྱཱདབྷུཏརཱུཔཱིཎཱཾ།�ཨོཾཏཱརེསྭཧཱ།།

ཡི་གེ་ཉི་ཤ�་རྩ་དྲུག་པ་འདི་དཔེ་ཆའི་ནང་དུ་བཞུགས་ཚེ་འགོམ་ཡུག་གི་ཉེས་པ་མི་འབྱུང་བ་འཇམ་དཔལ་རྩ་རྒྱུད་

ལས་གསུངས་སོ།།


